
Монгол Улсын Их Хурлын 2022 оны хаврын ээлжит чуулганы
Аюулгүй байдал, гадаад бодлогын байнгын хорооны 
05 дугаар сарын 18-ны өдөр /Лхагва гараг/-ийн 
хуралдааны товч тэмдэглэл
 

Аюулгүй байдал, гадаад бодлогын байнгын хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 

 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 10 цаг 14 минутад Төрийн ордны “Их эзэн Чингис хаан” танхимд эхлэв. 
Чөлөөтэй: Н.Алтанхуяг, С.Батболд, Б.Бат-Эрдэнэ, Д.Бат-Эрдэнэ;
Эмнэлгийн чөлөөтэй: П.Анужин, Т.Аюурсайхан.
 

Нэг.Оросын Холбооны Улс, Украины хямрал ба түүний Монгол Улсад үзүүлэх нөлөөллийн тухай асуудал /хаалттай/
Хуралдаан 10 цаг 15 минутад хаалттай горимд шилжиж Оросын Холбооны Улс, Украины хямрал ба түүний Монгол Улсад үзүүлэх нөлөөллийн тухай асуудлыг хэлэлцэв.

Хаалттай хуралдаан 2 цаг 33 минут үргэлжилж, 13 цаг 00 минутад нээлттэй горимд шилжив. 

Хоёр.Тамсагийн сав газрын Тосон-Уул XIX, Тамсаг XXI талбайд үйл ажиллагаа явуулж байгаа “Петрочайна Дачин Тамсаг” ХХК-ний үйл ажиллагааны талаар мэдээлэл сонсох
Хэлэлцэж буй асуудалтай холбогдуулан Уул уурхай, хүнд үйлдвэрийн сайд Г.Ёндон, Уул уурхай, хүнд үйлдвэрийн яамны Газрын тосны бодлогын газрын дарга Б.Анхбаяр, мөн яамны Газрын тосны бодлогын хэрэгжилтийг зохицуулах хэлтсийн дарга Ч.Хишигдалай, Газрын тосны бодлогын хэрэгжилтийг зохицуулах газрын шинжээч П.Хүрэлхүү, Ашигт малтмал, газрын тосны газрын дарга Л.Баярмандал, мөн газрын Газрын тосны ашиглалтын хэлтсийн дарга С.Пүрэвжав, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга А.Энхбат, мөн газрын шинжээч Ц.Жаргалнэмэх, Татварын ерөнхий газрын Татварын удирдлага, олон улсын татварын газрын дарга М.Өлзийбат, мөн газрын Том татвар төлөгчийн газрын Эрдэс баялгийн татварын хэлтсийн дарга Н.Мөнхбилэг, Үндэсний аудитын газрын Аудитын хоёрдугаар газрын захирал, Тэргүүлэх аудитор Ц.Наранчимэг, Мэргэжлийн хяналтын ерөнхий газрын Байгаль орчны улсын ахлах байцаагч С.Нямжав, мөн газрын Уул уурхайн улсын ахлах байцаагч Л.Цэвээнравдан, Эрчим хүч, хэмжил зүйн хяналтын хэлтсийн дарга А.Бямбадорж нар оролцов. 

Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн Аюулгүй байдал, гадаад бодлогын байнгын хороо хариуцсан ахлах зөвлөх Ж.Чимгээ, референт Б.Гандиймаа, Хяналт шалгалт, үнэлгээний газрын Хяналт шалгалтын хэлтсийн дарга Ж.Лхагвасүрэн, зөвлөх С.Эрдэнэчимэг, ажилтан Д.Отгонбаатар нар байлцав. 

Тамсагийн сав газрын Тосон-Уул XIX, Тамсаг XXI талбайд үйл ажиллагаа явуулж байгаа “Петрочайна Дачин Тамсаг” ХХК-ний үйл ажиллагааны талаар мэдээллийг Уул уурхай, хүнд үйлдвэрийн сайд Г.Ёндон танилцуулав. 
Мэдээлэлтэй холбогдуулан Улсын Их Хурлын гишүүн Д.Ганбат, Б.Энхбаяр, Н.Наранбаатар, Х.Баделхан, Б.Энх-Амгалан, Н.Энхболд, Ц.Сэргэлэн, Б.Дэлгэрсайхан, Б.Баттөмөр нарын тавьсан асуултад Уул уурхай, хүнд үйлдвэрийн сайд Г.Ёндон, Ашигт малтмал, газрын тосны газрын дарга Л.Баярмандал, мөн газрын Газрын тосны ашиглалтын хэлтсийн дарга С.Пүрэвжав, Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга А.Энхбат, Татварын ерөнхий газрын Татварын удирдлага, олон улсын татварын газрын дарга М.Өлзийбат, Үндэсний аудитын газрын Аудитын хоёрдугаар газрын захирал, Тэргүүлэх аудитор Ц.Наранчимэг, Мэргэжлийн хяналтын ерөнхий газрын Байгаль орчны улсын ахлах байцаагч С.Нямжав нар хариулж, тайлбар хийв. 

Улсын Их Хурлын гишүүд Тамсагийн сав газрын Тосон-Уул XIX, Тамсаг XXI талбайд үйл ажиллагаа явуулж байгаа “Петрочайна Дачин Тамсаг” ХХК-ний үйл ажиллагааны талаар мэдээллийг сонсов.
Уг асуудлыг 13 цаг 49 минутад хэлэлцэж дуусав.

Нээлттэй хуралдаанаар 1 асуудал хэлэлцэв.
 Хуралдаан 50 минут үргэлжилж, 19 гишүүнээс 13 гишүүн хүрэлцэн ирж, 68.4 хувийн ирцтэйгээр 13 цаг 50 минутад өндөрлөв. 

Ц.АЛТАН-ОД
МОНГОЛ УЛСЫН ИХ ХУРЛЫН 

2022 ОНЫ ХАВРЫН ЭЭЛЖИТ ЧУУЛГАНЫ
АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ
 05 ДУГААР САРЫН 18-НЫ ӨДӨР /ЛХАГВА ГАРАГ/-ИЙН
ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Б.Баттөмөр: Байнгын хорооны гишүүдийн амар амгаланг айлтгая. 

Гишүүдийн ирц бүрдсэн тул Аюулгүй байдал, гадаад бодлогын байнгын хорооны 2022 оны 05 дугаар сарын 18-ны өдрийн хуралдаан нээснийг мэдэгдье.

Байнгын хорооны хуралдаанаар хэлэлцэх асуудлыг танилцуулъя.

Нэгдүгээрт нь, Оросын Холбооны Улс, Украины хямрал ба түүний Монгол Улсад үзүүлэх нөлөөлөл сэдвээр Монгол Улсын Үндэсний аюулгүй байдлын зөвлөлийн ажлын алба, Монгол Улсын Гадаад харилцааны яамны мэдээллийг сонсоно. Хаалттай хэлэлцэнэ. 

Хоёр дахь асуудал. Тамсагийн сав газар болон Тосон-Уул XIX талбай, Тамсагийг XXI талбайд үйл ажиллагаа явуулж байгаа “Петрочайна Дачин Тамсаг” компанийн үйл ажиллагааны талаарх мэдээллийг сонсоно. 

Ийм хоёр асуудал хэлэлцэхээр төлөвлөж байна. Тэгвэл хоёр асуудлыг хоёуланг нь хаалттай хэлэлцэнэ.

Хэлэлцэх асуудлын талаар өөр саналтай гишүүн байна уу? Алга байна. 

Хэлэлцэх асуудалдаа оръё. Хоёр асуудал хоёулаа хаалттай хэлэлцэгдэнэ. Хуралдааныг хаалттай горимд шилжүүлэх бэлтгэлийг Тамгын газраас хангая. Хангагдсан уу.

Х А А Л Т Т А Й

Б.Баттөмөр: Нээлттэй горимд шилжүүлье. Нээлттэй горимд шилжсэн байна. 

Тэгэхээр хоёр дахь асуудал. Тамсагийн сав газрын Тосон-Уул XIX, Тамсагийн XXI талбайд үйл ажиллагаа явуулж байгаа “Петрочайна Дачин Тамсаг” компанийн үйл ажиллагааны талаар мэдээллийг сонсоно. 

Ц.Сэргэлэн гишүүн горимын санал гаргаж байгаа юм байна. Горимын саналыг нь сонсъё. 

Ц.Сэргэлэн: Баярлалаа дарга аа. Та хуралдааны эхэнд, өөрөөр хэлбэл өнөөдрийн Байнгын хорооны хуралдаан эхлэхийн өмнө нэгдүгээр асуудал, хоёрдугаар асуудал гэж байгаад хэлсэн. 

Нэгдүгээр асуудал сая хаалттай яваад дуусаад, одоо нээлттэй горимдоо шилжиж байна, бид нар.  

Нэгдүгээр асуудал ямар байсан юм гэдгийг Та бүхэн мэдэж байгаа. Дэлхий нийтэд нүүрлэсэн, одоо өөрөөр хэлбэл Оросын Холбооны Улс, Украины хооронд болж байгаа асуудалтай холбоотой асуудал Үндэсний аюулгүй байдлын зөвлөлөөс хийх танилцуулгыг хаалттай, нээлттэй хийе гэдэг асуудал. 

Энэ асуудлаар таныг тэр ярьж байх хооронд Б.Энх-Амгалан гишүүн бид хоёр хоорондоо юм яриад инээлдэж байсан юм. Алалцана талалцана гээд дайн байлдааны тухай л ярьж байсан хоёр л доо. Тэгсэн одоо тэрийг сошиал дээр тавьчихсан. Одоо энэ Тамсагийн асуудлыг чинь хаалттай хэлэлцье гээд энэ Ц.Сэргэлэн гишүүн алуулна шүү гээд ярьж байна гээд аваачаад тавьчихсан энэ сошиал дээр явж байна шүү дээ. 

Тэгээд би ерөөсөө тэр хаалттай хэлэлцье гэдэг горимын санал гаргаагүй. Харин одоо би эсрэгээрээ бүр одоо энэ асуудлыг нээлттэй хэлэлцье гэдэг горимын санал гаргая. Энэ Байнгын хороон дээр. Юуг нь нуудаг юм. Нуугаад байгаа юм байхгүй шүү дээ, энэ чинь. 

Харин хэвлэл мэдээллийн хэрэгслүүдийг Аюулгүй байдал, гадаад бодлогын байнгын хороог Тамсагийн XXI, XIX талбай дээр очиж ажиллах үед хамт очоод ажиллаач гэж би урьсан хүн шүү дээ. Ер нь бүр. TV8-ыг, надтай уулзсан нэг сэтгүүлчийг. Тэгсэн нөгөө сэтгүүлч маань эргүүлээд л буруу ташаа ойлгосон бололтой ийм асуудал яриад явж байна. 

Тийм учраас энэ дээр би хариулт өгч байгаа юм. Нээлттэй хэлэлцье. Зарчмын энэ бол горимын санал шүү. Баярлалаа.

Б.Баттөмөр: Нээлттэй хэлэлцье. Энд нууж хаагаад байх юм байхгүй. 

Тэгэхээр ажлын хэсгийг оруулъя. Ажлын хэсгийг оруулъя. 

Ажлын хэсгийн гишүүдэд бэлэн болсон уу? Г.Ёндон сайд ирсэн байна. 

Байнгын хорооны 2021 оны 12 дугаар сарын 24-ний 03 дугаар тогтоолоор Газрын тосны салбарын хөрөнгө оруулалт, экспорт, эрэл хайгуул, ашиглалт, олборлолт, байгалийн нөхөн сэргээлтийн талаар газар дээр нь ажиллаж мэдээлэл авах, тулгамдаж буй асуудлыг судалж шийдвэрлэх, холбогдох хууль тогтоомжийн хэрэгжилтэд хяналт шалгалт хийх зорилгоор Дорнод аймгийн Тамсагийн сав газарт ажиллах, санал дүгнэлт боловсруулах үүрэг бүхий ажлын хэсгийг байгуулсан байгаа. 

Ажлын хэсгийг миний бие ахалж, ажлын хэсгийн бүрэлдэхүүнд Улсын Их Хурлын гишүүн нь Э.Бат-Амгалан, Д.Ганбат, Н.Наранбаатар, Ц.Сэргэлэн, Б.Энх-Амгалан нар орсон байгаа. 

Ингээд Улсын Их Хурлын 2022 оны хаврын ээлжит чуулганы хугацаанд хийх төлөвлөгөөт хяналт, шалгалтын цаглавар батлах тухай Улсын Их Хурлын даргын 2022 оны 02 дугаар сарын 24-ний өдрийн захирамжид Газрын тосны салбарын хөрөнгө оруулалт, экспорт, эрэл хайгуул, ашиглалт, олборлолт, байгалийн нөхөн сэргээлтийн асуудлаар газар дээр нь мэдээлэл авах тулгамдсан асуудлыг судалж шийдвэрлэх, холбогдох хууль тогтоомжийн хэрэгжилтэд хяналт тавих, шалгалт хийх ажилд тусгагдсан. 

Иймээс өнөөдрийн энэ асуудлыг Байнгын хорооны хуралдаанаар хэлэлцэж байна. 

Тамсагийн сав газрын Тосон-Уул XIX, Тамсаг XXI талбайд үйл ажиллагаа явуулж байгаа “Петрочайна Дачин Тамсаг” компанийн үйл ажиллагааны талаар холбогдох төрийн байгууллагуудаас ирүүлсэн мэдээллийг урьдчилж Байнгын хорооны гишүүдэд хүргүүлсэн байгаа. 

Ажлын хэсгийг танилцуулъя. Г.Ёндон Уул уурхай, хүнд үйлдвэрийн сайд, Б.Анхбаяр мөн яамны Газрын тосны бодлогын газрын дарга, Ч.Хишигдалай мөн яамны Газрын тосны бодлогын хэрэгжилтийг зохицуулах хэлтсийн дарга, П.Хүрэлхүү яамны Газрын тосны бодлогын хэрэгжилтийг зохицуулах газрын шинжээч, Л.Баярмандал Ашигт малтмал, газрын тосны газрын дарга, С.Пүрэвжав мөн газрын Газрын тосны ашиглалтын хэлтсийн дарга, А.Энхбат Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга, Ц.Жаргалнэмэх мөн яамны Хүрээлэн буй орчин, байгалийн нөөцийн газрын шинжээч.

Хөдөлмөр, нийгмийн хамгааллын яамнаас Б.Батжаргал газрын дарга, О.Хоролмаа мөн яамны асуудал хариуцсан ажилтан. 

Татварын ерөнхий газраас Б.Заяабал дарга хаана байгаа юм. М.Өлзийбат Татварын удирдлага, олон улсын татварын газрын дарга, Б.Мөнхбилиг Том татвар төлөгчийн газрын хэлтсийн дарга.

Татвараас хэн ирсэн? Тэр хэн гэсэн өөрөө. М.Өлзийбат. Тийм ээ. 

Үндэсний аудитын газар Ц.Наранчимэг Тэргүүлэх аудитор. Б.Ариунзаяа Бодлого, төлөвлөлтийн газрын ахлах шинжээч, Б.Эрдэнэзул аудитор, Л.Нямтөр аудиторын газрын ахлах аудитор.

Мэргэжлийн хяналтын газар, мэргэжлийн хяналтын ерөнхий газар. С.Батбаатар Мэргэжлийн хяналтын ерөнхий газрын Байгаль орчин, уул уурхай хяналтын газрын дарга, Ш.Гэрэлт-Од хэлтсийн дарга.

Гаалийн ерөнхий газар. Я.Эрдэнэчимэг Гаалийн ерөнхий газрын Татварын орлогын газрын дарга.

Тамсагийн сав газрын Тосон-Уулын XIX, XXI талбайд үйл ажиллагаа явуулж байгаа “Петрочайна Дачин Тамсаг” компанийн үйл ажиллагааны талаарх мэдээллийг Засгийн газрын гишүүн, Уул уурхай, хүнд үйлдвэрийн сайд Г.Ёндонг хийнэ. 

Г.Ёндон сайдыг микрофонд урьж байна. 2 номерын микрофон.

Г.Ёндон: Нэг презентац бэлдэж байсан. Энд залгуур авчрах гээд заалны зохион байгуулагч сая явчих шиг боллоо. Би ерөнхийд нь эхлээд ярьж байх уу? Тийм ээ.

Б.Баттөмөр: Ярьж байгаарай. 

Г.Ёндон: Тийм. Газрын тосны олборлолтын үйл ажиллагаа Монгол Улсад үндсэндээ 60-аад оны үед Зөвлөлт Холбоот Улсын хийсэн геологи хайгуулын ажлын үр дүнгээр Дорноговь аймагт бага шиг хэмжээгээр хийгдэж байсан. 

Яг одоо бидний өнөөдрийн ярилцах гэж байгаа гол энэ “Петрочайна Дачин Тамсаг” компанитай холбоотой хайгуул, олборлолтын ажил хийгдсэнээр Монгол Улсад баталгаат нөөц 333.8 сая тонн газрын тосны баталгаат нөөц. Үүнээс 33.4 сая тонн ашиглалтын баталгаат нөөцийг батлуулсан байдаг. 

“Петрочайна Дачин Тамсаг” компани үндсэндээ энэ хугацаанд үйл ажиллагаа 1998, 2021 оны хооронд Монгол Улсын төсөвт. 

Танилцуулга гарчихлаа. Томруулчих. Тийм ээ. 

Ер нь өнөөгийн нөхцөл байдал, тэгээд дараагийн ирээдүйгээ бас хараад нэг товчхон юу хийсэн байж байгаа. 

Тэгэхээр нийт 1998-2021 оны хооронд Монгол Улсын төсөвт 2 их наяд 35 тэрбум төгрөгийг энэ газрын тосны салбараас буюу энэ “Петрочайна Дачин Тамсаг” компани “Доншен” компанийн олборлолтоос оруулсан байдаг. 

Энэ хугацаанд нийтдээ 9.5 сая тонн газрын тосны түүхий нефтийг Бүгд Найрамдах Хятад Ард Улс руу экспортолсон байдаг. 

Тэгэхээр өнөөдрийн үлдэгдэл 33.4 сая буюу тухайн үедээ болохоор 42.8 сая тонн газрын тосны нөөцийн ашиглалтын баталгаат нөөцийг баталсан байдаг. 

Хэдийгээр манай улс маань өөрийн гэсэн газрын тостой боловч өнөөдрийн байдлаар газрын тосны бүтээгдэхүүнийг 100 хувь гадаад зах зээлээс худалдаж авдаг. 2021 оны байдлаар 1.8 сая тонн газрын тосны бүтээгдэхүүнийг худалдаж авсан. Үүндээ 1.1 тэрбум америк долларыг үндсэндээ энэ худалдан авалтад зарцуулсан буюу гадагшаагаа алдсан гэсэн үг байгаа юм. 

Энэ хугацаанд бид 2022-2030 он. Одоо аж үйлвэрлэлийн сэргэлтийн хүрээнд хийх ёстой үндсэн ажил, хамгийн гол ажил бол өнөөдөр газрын тосны хайгуулын ажлыг эрчимжүүлэх зайлшгүй шаардлагатай байгаа. Мөн нөөц тогтоогдсон эдгээр ордууд дээрээ олборлолтын ажлыг нэмэгдүүлэх, газрын тосны боловсруулах үйлдвэр болон дамжуулах хоолойгоо барьж байгуулах ажлыг энэ хугацаанд хийх ёстой юм. Аж үйлдвэржилтийн сэргээлтийн хүрээнд. 

Ингэснээр 2025 онд баталгаат нөөц маань 384.0 сая тонн болж нэмэгдэнэ. Ашиглалтын баталгаат нөөц маань 47 сая тонн болно гэсэн ийм төлөвлөгөөг урдаа тавьж ажиллаж байгаа. 

Монгол Улсын газрын тосны бүтээгдэхүүний хэрэглээ жил тутам 7 хувиас 10 хувийн хооронд хэлбэлзэж нэмэгдэж байдаг. Энэ талаас нь харах юм бол 2025 онд манай улсын газрын тосны бүтээгдэхүүний хэрэглээ 2.5 сая тонн болно. Үүнийхээ 55 хувийг бид бүхэн энэ Монгол газрын тос боловсруулах үйлдвэрийг ашиглалтад оруулснаар хангаж эхэлнэ гэсэн төлөвлөгөөтэй ажиллаж байгаа. 

Тухайн үеийн нөхцөл байдал ямархуу байдалтай байгаа юм бэ гээд. 1991 онд түрүүн хэлсэн. 1969 онд манай улсын газрын тосны хайгуулын ажил үндсэндээ зогссон байсан. 20 гаруй жил хайгуулын ажил зогссоны дараа 1991 онд газрын тосны тухай хуулийг баталсан. Газрын тосны хууль батлагдсаны дараа 1993 онд Тосон-Уул XIX талбай дээр бүтээгдэхүүн хуваах анхны гэрээг байгуулсан байдаг. 

Бүтээгдэхүүн хуваах гэрээн дээр жоохон зогсоод товчхон ярихад бүтээгдэхүүн хуваах гэрээний талаар бас янз янзын ойлголтууд байдаг. 

Ер нь энэ газрын тосны бүтээгдэхүүний тэр гадаад зах зээл дээр дөрвөн янзын гэрээ байдаг юм билээ. 

Нэгдүгээрт, “татвар, роялти” гэж яриад байдаг. Бидний концесс гэж нэрлээд байдаг. Энэ бол манай АМНАТ[ашигт малтмалын нөөц ашигласны төлбөр]-тай адилхан. Манай Ашигт малтмалын тухай хууль дээр үйлчилдэг татвар роялтын систем гэж байдаг. 

Дараагийнх нь, “хамтран ажиллах гэрээ” гэж байж байгаа. 

Дараагийнх нь, “бүтээгдэхүүн хуваах гэрээ”.

Дөрөв дэх нь, одоо нөгөө “үйлчилгээний гэрээ” буюу “сервис контракт гэрээ” гэсэн ийм дөрвөн янзын гэрээ байдаг юм билээ. 

Манай улс анх 1993 онд газрын тосны хайгуулын ажлыг эрчимжүүлэх ажлыг эхэлж байх үедээ ерөөсөө 100 хувь бид өөрсдөө газрынхаа тосыг хайгаад олъё. Үүнийгээ өөрсдөө 100 хувь ашиглая гэсэн зорилготойгоор “Галба улсын үйлдвэр үйлдвэрийн газар” гэж анх 1993 онд байгуулсан юм билээ. “Галба улсын үйлдвэрийн газар” гээд. 100 хувь улс хөрөнгөө гаргана. 100 хувь улс олсон тосоо өөрсдөө авна гээд. 

Энэ ажил маань эхэлж 370 орчим сая төгрөгөөр геофизикийн ажил нэлээн хийж байгаад өрөмдлөгийн ажилдаа хүрч чадаагүй. Нөхцөл байдал ямархуу байсан бэ гэвэл тухайн үедээ өрөмдлөгийн тоног төхөөрөмж, өрөмдөгийн багаж хэрэгсэл мэдээж өндөр үнэтэй байсан. Мэргэжилтэн, боловсон хүчин дутагдалтай байсан. Дэд бүтэц гээд тухайн үеийн нөхцөл байдалд хайгуулын өрөмдлөг хийх боломж бий болгож чадалгүй байсаар байгаад 1996 онд 100 хувь өөрсдийн хөрөнгө оруулалттай “Галба улсын үйлдвэрийн газар” маань ингээд зогссон байж байгаа. 

Яг энэ үедээ бас адилхан 1993 онд улс ерөөсөө 100 хувь ийм их өндөр өртөгтэй хайгуулд хөрөнгө гаргах нь эрсдэлтэй юм байна гэж үзсэн учраас 50, 50 хувийн хөрөнгө оруулалттай хамтарсан гэрээний зарчмаар явсан юм билээ. 50 хувийг Монгол Улс гаргана, 50 хувийг гэрээлэгч тал гаргана гээд. 

Энэ ажил явж байгаад бас нөгөө гэрээлэгч тал маань хөрөнгөө гаргаад байдаг. Манай тал адилхан 50 хувь гаргах ёстой асуудал маань гацаж байсан учраас тухайн үедээ бас энэ асуудал зогсоод. Ингээд үүний дараа бүтээгдэхүүн хуваах гэрээ рүү орсон. 

Бүтээгдэхүүн хуваах гэрээний үндсэн зарчим бол гэрээлэгч тал бүх эрсдэл, хайгуулын зардал, олборлолтын зардал, бүх тоног төхөөрөмж бүх зардлыг гаргадаг. Хайгуулаар хэрвээ газрын тосны нөөц илрэхгүй байх юм бол гэрээлэгч тал эрсдэлээ үүрээд гараад явдаг. Засгийн газар ямар ч мөнгө төлдөггүй. Хэрвээ хайгуулаар газрын тос, нөөц илрэх юм бол уг газрын тосныхоо нөөцийг тодорхой хэмжээг нь өртгийг нь нөхөх зардалд оруулаад, хайгуулын ажилд зарцуулсан өртөг нөхөх зардалд оруулаад үлдсэн хэмжээг нь Засгийн газар хувааж авдаг энэ зарчим руу орсон байдаг. 

Ингээд 1993 онд анхны гэрээг “Medallion Oil” компанитай байгуулсан. Энэ “Medallion Oil” компанитай байгуулсан гэрээ өнөөдрийн бидний маргаантай асуудлыг үүсдэг. Петрочайнатай. Татвар, нийгмийн даатгалтай холбоотой асуудал.

Энэ гэрээн дээр анхнаасаа орлогын татвар төлөхгүй, ямар нэгэн татвар төлөхгүй, бас нийгмийн даатгалын шимтгэл төлөхгүй гэсэн заалттай байсан юм билээ. 

Ийм учраас гэрээний заалтыг тухайн үеийн 1993 оны болон 1995 оны гэрээнд энэ заалтууд орсон байсан. Энэ гэрээг 2005 онд “Петрочайна Дачин Тамсаг” компанийн бүх нөхцөлтэй нь гэрээг хувьцааг нь худалдаж авах зармаар шилжүүлж авсан юм билээ. 

Тэгэхээр энэ заалтад орлого төлөхгүй, татвар төлөхгүй, нийгмийн даатгал төлөхгүй гэсэн гэрээ анхнаасаа Америкийн “SOCO” буюу энэ “Snyder Oil” компани, мөн “Medallion Oil” компанитай байгуулсан гэрээнүүдэд суусан нөхцөлүүд байсан юм билээ. 

2012 онд татварын багц хууль батлагдсан. Манай Монгол Улсад. 2014 онд Газрын тосны тухай хууль шинэчлэгдэн батлагдсан. 

Эдгээр хуулиуд батлагдсаны дараа 2015 онд Засгийн газрын 130 дугаар тогтоол гараад бүтээгдэхүүн хуваах гэрээнүүдийг энэ хуулиудтай нийцүүлэх шинэчлэн загварыг баталсан байдаг. 

Энэ дагуу тухайн үед байсан бүтээгдэхүүн хуваах гэрээнүүдийг шинэчлэх ажил явагдсан боловч олборлолтын үйл ажиллагаа эхэлж байгаа, ашиглалтын гэж хэлж болох “Петрочайна Дачин Тамсаг” компани болон “Доншен” компанийн эдгээр гэрээнүүдийг одоог хүртэл өөрчилж шинэчилж чадаагүй байж байгаа. 

Гол асуудал бол хоёр талын маргаантай байр суурь байдаг. “Петрочайна Дачин Тамсаг” компани энэ нөхцөл байдалд юу гэж хэлдэг вэ гэхээр бид анхнаасаа Америкийн “SOCO” компаниас энэ гэрээг худалдаж авахдаа тодорхой нөхцөлтэй, татвар төлөхгүй, нийгмийн даатгал төлөхгүй гэсэн 1993 оны анхны Тосон-Уул дээр роялти төлдөггүй. 1995 оноос хойших бүх гэрээн дээр роялти төлдөг болсон. Монгол Улсад. 

Тэгэхээр бид яг л байгаа гэрээг ингэж худалдаж авсан. Энэ гэрээний нөхцөл бид нарт хэрэгтэй, болж байсан учраас бид хөрөнгө оруулсан. Төлөхгүй гэдэг. 

Монгол Улсын байр суурь бол мэдээжийн хэрэг хууль илүү хүчин зүйлтэй. Гэрээнээс. Яагаад вэ гэвэл хэрвээ энэ гэрээ олон улсын гэрээ биш л бол бид хуулийн дагуу та бүгдээс татвар авах ёстой гэсэн байр суурийг илэрхийлдэг. 

Ингээд хоёр талын зөрөлдөөнтэй байр сууриас болоод өнөөдрийг хүртэл хоёр удаа Ашигт малтмалын газар, дараа нь хоёр удаа яаман дээр ажлын хэсэг байгуулагдсан юм билээ. Ингээд өнөөдрийг хүртэл ямар нэгэн шийдэлд хүрээгүй байж байгаа. 

Тийм ч учраас сая Засгийн газрын хуралдаан дээр би энэ асуудлаар өнгөрсөн тав дахь өдөр цахим хуралдаан хийгээд. Сая бас дахин хийгээд Шадар сайдаар ахлуулсан. Шадар сайд Монгол, Хятад хоёрын Засгийн газрын хоорондын комиссын дарга. Дээрээс нь Газрын тосны үйлдвэрийг эрчимжүүлэх байнгын ажиллагаатай ажлын хэсгийн ахлагч учраас Шадар сайдаар ахлуулсан ажлын хэсгийг байгуулахаар болсон. Энэ асуудлыг шийдэхээр.

Бүтээгдэхүүн хуваах гэрээний онцлогийг ярья. Энэ Тосон-Уулын талбай. Түрүүн хэлж байсан. Монгол Улс роялти авдаггүй. Татвар. Газрын тосны нөөц ашиглалтын төлбөр авдаггүй. Энэ гэрээ. Нийт 100 хувь тос байлаа гэхэд түүний 40 хувийг Бүгд Найрамдах Хятад Ард Улсын компанийн хайгуул, олборлолт хийхдээ зарцуулсан хөрөнгө оруулалтад нөхөх зориулалтаар 40 хувийг нь өгдөг. Энэ бүтээгдэхүүн авах гэрээнийхээ зарчмаар. Үлдсэн 60 хувийнхаа ашиг тосны 40 хувийг Монгол Улс өнөөдрийн байдлаар авч байгаа. 60 хувийг гэрээлэгч тал авдаг. 

Ингээд бодож үзэх юм бол 100 хувь тосны 24 хувийг Монгол Улс авдаг. 76 хувийг гэрээлэгч тал авдаг. 

Энэ ашиг тосны 60 хувийг хувааж байгаа 40 хувь, 60 хувь гэдэг бол тухайн үедээ бүтээгдэхүүн хуваах гэрээний Индонезын гэрээ гэдэг зарчмаар явагдсан юм билээ. Энэ гэрээгээр олборлолтынхоо өдрийн хүчин чадлаас хамаараад 40, 60 нь нэмэгддэг. 

Хэрвээ өнөөдрийнхөөс илүү хүчин чадалтай. Жишээ нь, хоногт 50 мянгаас илүү баррелийг олборлох юм бол энэ 40 хувь нь Монгол Улсын Засгийн газарт нэмэгдээд 50 хувь болдог. 100 мянгаас дээшээ болох юм бол Монгол Улсынх 55 хувь болдог гэх мэтийн ийм олборлолтын хэмжээ нэмэгдэхээр Монгол Улсын хүртэх хэмжээ нь нэмэгддэг зохицуулалттай бүтээгдэхүүн авах гэрээ байдаг. 

Үүнийг хэрвээ 2014 оны гэрээтэй нийцүүлэх юм бол энэ доод талынх нь схем харагдаж байна. Ингэх юм бол эхлээд Монгол Улсаа роялтыг авна. Дараа нь өртөг тосоо өгнө. Ингээд дараа нь үлдэж байгаагаа хувааж авахаар Монгол Улсынх 24 хувь биш 27.8 хувь болох боломжтой байгаа. 

Тамсагийн талбай дээр түрүүн хэлсэн. 1993 оны гэрээнээс бусад бүх гэрээ Монгол Улсаар роялти аваад эхэлсэн байгаа. Тамсагийн талбай дээр Монгол Улс 7.5 хувийн роялти авдаг. Дараа нь өртөг тосоо өгдөг. Ингээд Тамсагийн талбай дээр 24 биш. Түрүүний Тосон шиг 28.5 хувийн Монгол Улсын засагт ногдох ашиг тос нь байдаг. Үүнийг бас шинэ гэрээгээр өөрчлөх юм бол 28.5 нь 29.7 болж өөрчлөгдөх зохицуулалттай. 

Тийм учраас ажлын хэсэг дээр яригдах гол асуудлын нэг зүйл нь энэхүү шинэ хуульдаа нийцүүлэх. Мөн маргаантай асуудлууд байдаг. Тэрийг бас ярилцах хоёр гол асуудал байж байгаа. 

Маргаантай асуудлын талаар. Энэ бол бас нэлээд сүүлийн үед яригдаж байгаа асуудал болоод байгаа. Ялангуяа орлогын татвар төлдөггүй, нийгмийн даатгалын татвар бас төлдөггүй. Анхны 1993, 1995 оны гэрээн дээр бүгд дээр нь ийм заалттай байдаг. 

Өмнө нь 2011 онд нэг удаа ийм татварын маргаантай асуудал гараад тэр асуудал нь Хятад Ард Улсын компанийн талд шийдэгдэж байсан юм билээ. Яагаад вэ гэхээр 2012 оны багц хууль, татварын багц хууль, 2014 оны Газрын тосны тухай хуулийн шинэчилсэн найруулга энэ тэр ороогүй байсан гээд тухайн үедээ нэгэнт гэрээгээр анхнаасаа авахгүй гэж ингэж шийдсэн. Уг гэрээ нь Засгийн газрын хуралдаанаар орж батлагдсан учраас үүнийг авахгүй байх нь зүйтэй гээд шийдсэн байж байгаа. 

2018 онд дахиад манай татварын газраас татварын акт тавьсан. Энэ нь нөгөө татварын багц хууль батлагдсан. Дээрээс нь 2014 оны Газрын тосны хууль батлагдсаны дараа хийгдсэн. Ингээд энэ тал дээр өнөөдөр 312.0 төгрөгийн татварын актыг тавьчихсан байж байгаа. Энэ одоо эцэслээд бас шийдвэрлээгүй байж байгаа. 

Нийгмийн даатгалтай холбоотой асуудлыг адилхан өмнө нь бас нэг удаа тавиад үүнийг Хятадын тал руу л төлж байсан. Торгуулийн төлөөгүйгээр үндсэн хүүг нь төлж байсан. 

Сая 2018 онд дахиж нийгмийн даатгал дээр татвар тавиад анхан шатны шүүх, давж заалдах шатны шүүх дээр татварын акт нь зөвөөр шийдэгдээд нийтдээ 4.7 тэрбум төгрөгийн татварыг үндсэндээ “Петрочайна Дачин Тамсаг” компани төлөхөөр болсон байгаа. 

Энэ дээр байр суурь бол бас л Хятадын тал нөгөө байр сууриа илэрхийлдэг. Иргэний хуулийн 5.2 гэдэг заалтыг Хятадын тал нэлээд голчилж ярьдаг. Иргэний хуулийн 5.2 гэдэг заалт дээр хэрвээ гэрээ байгуулсан хоёр талын эрх болон ашиг сонирхол шинээр гарсан хууль тогтоомжоор ашиг сонирхол нь хэрвээ дордож байх юм бол, муудаж байх юм бол хуучин гэрээнийхээ заалтыг баримтална гэсэн Иргэний хуулийн заалтыг ярьдаг. Энэ хуулийн дагуу бид үүнийг төлөх ёсгүй. Сүүлд гарсан хууль бид нарт үйлчлэхгүй. Хуулийг эргүүлж буцааж үйлчлэх ёсгүй гэсэн ийм байр суурийг илэрхийлдэг. 

Түрүүн хэлсэнчлэн Монголын талын байр суурь бол олон улсын гэрээ биш учраас төлөх ёстой гэсэн дээр зогссон байж байдаг. 

Өнөөдрийн бас нэг чухал гол бидний Засгийн газрын хуралдаан дээр ярьж байгаа, ялангуяа Уул уурхай, үнд үйлдвэрийн яамнаас анхаарал хандуулж байх зайлшгүй шаардлагатай асуудал энэ болоод байгаа. Энэ газрын тосны нөөц ашиглалтын асуудал. 

Түрүүн хэлсэнчлэн орд ашиглах төлөвлөгөө 1.5 сая тонноор анх баталсан байдаг. Энэ цэнхрээр зурсан, хөхөөр зурсан нь хуучин орд ашиглах төлөвлөгөөний дагуу ингэж олборлолт явагдана гэж төлөвлөгөөтэй байсан. Яг энэ төлөвлөгөөтэй уялдуулж Монгол газрын тос боловсруулах үйлдвэрийг Энэтхэгийн санхүүжилтээр барихдаа 1.5 сая тоннын хүчин чадалтайгаар төлөвлөж техник, эдийн засгийн үндэслэл, бүх юмыг хийсэн байж байгаа. 

Гэтэл Хятадын тал маань 2015 онд нэг удаа 1.1 сая руу жаахан дөхөөд. Түүнээс хойш олборлолтын хэмжээ тогтмол буураад байгаа. Энэ нь энэ улбар ягаанаар 2021 оныг дуустал харуулсан байгаа. Гүйцэтгэл нь ямархуу байдалтай байж байгааг. 

Дээрээс нь тэр шараар харуулсан нь шинээр орд ашиглах төлөвлөгөө гэдэг зүйлийг бас танилцуулсан. Түүгээр болохоор бүр нөөц багасаад байна, нөөц ингээд гарахгүй байна гэсэн ийм зүйлүүдийг ярьдаг. Эрчим хүчний доголдолтой. Хүрэхгүй байна гээд асуудлуудыг яриад бүр ийм зүйлийг оруулж ирсэн. 

Энэ асуудал дээр бид “Петрочайна Дачин Тамсаг” компанийн саяхан солигдсон шинэ захиралтай уулзаж ийм зүйл байж болохгүй. Хуучин орд ашиглалт, төлөвлөгөөндөө хүрэх талаар шаардлагатай арга хэмжээ авч ажиллаа гэсэн шаардлагыг хүргүүлээд төлөвлөгөөг нь буцаасан байгаа. 

Тэгэхээр өнөөдөр газрын тос боловсруулах үйлдвэр маань 1.5 сая тонн хүчин чадалтай хүрэх үйлдвэр баригдаж байхад бид өнөөдөр гол энэ “Петрочайна Дачин Тамсаг” компанитай ярилцах асуудал бол олборлолтын хүчин чадлаа нэмэгдүүлэх дээр энэ компанийг шахаж шаардаж ажиллах зайлшгүй шаардлагатай болж эхэлж байгаа юм. 

Нэгдүгээрт, олборлолтын хүчин чадал өнөөдөр байгаа нөөц тогтоосон ордуудын олборлолтын хүчин чадлыг нэмэгдүүлэх.

Хоёр дахь нөхцөл байдал нь өнөөдөр Монгол Улсын газар нутагт хайгуулын ажил хийж байгаа газрын тосны илрэлтэй, цаашид нөөц тогтоогдох, улсын нөөц нэмэгдэх боломжтой талбайнуудыг бид ялгаж, нийтдээ 21 бүтээгдэхүүн хуваах гэрээнээс ялгасан байгаа. 

Энэ нь болохоор энэ Тариач, Галба, Ар булаг, Давст, Баянтүмэн, Хөх нуур гэсэн нийтдээ 6 талбайг ялгасан байж байгаа. 

Давст XXXI талбай хуучин Бүгд Найрамдах Хятад Ард Улсын “Петрочайна Дачин Тамсаг” компанийн хайгуулын ажлыг маш их хэмжээгээр хийсэн. Энэ талбайгаасаа Тосон-Уул, Тамсаг гээд хоёр талбайг ялгасан байдаг. Ашиглалтын талбайг тэгээд энэ Давст XXXI талбайгаа хайгуулын хугацаа нь дууссан учраас Ашигт малтмал, газрын тосны газарт буюу Монгол Улсад буцаагаад хүлээлгээд өгсөн байсан. 

Энэ талбайг бид бүхэн өнгөрсөн жил газрын тос боловсруулах үйлдвэрт буцаагаад өгсөн. Ингээд газрын тос боловсруулах үйлдвэр энэ талбай дээр хайгуулын ажлыг хамтран хийх, гадаадын сонирхогч компаниуд руу саналыг явуулсан. Энэтхэг Улсын “Oil & Gas” болон Оросын Холбооны Улсын “Росгеология” компанитай хоёр удаагийн уулзалт хийсэн. Газар дээр нь очиж. Оросын “Росгеология” компанитай хайгуулын хамтарсан үйл ажиллагаа эрхлэх талаар санамж бичиг байгуулсан. 

Хятадын компанийн хийсэн геофизик геологийн бүх ажлуудын өгөгдлийг өгч дахин боловсруулалт хийлгэх талаар ингээд хамтран ажиллах талаар санамж бичиг зурсан байж байгаа. Нөөцийг өсгөх бүх талын боломжийг эрэлхийлж өнөөдөр ажиллах зайлшгүй шаардлагатай байгаа. 

Хятадын “Петрочайна Дачин Тамсаг” компанийн зүгээс Дорнод аймгийн нутагт байгаа Хөх нуур, мөн Баянтүмэн талбайнууд нэлээд ирээдүйтэй талбай нар байна. Энэ талбайнууд дээр бас бид хамтраад ажиллах юм бол газрын тосны олборлолтыг нэмэгдүүлэх боломж байна гэсэн саналыг хэлсэн байгаа. 

Мөн Дорноговь аймгийн нутагт байгаа Галба XII гэдэг талбай бол бас их ирээдүйтэй талбай байгаа. Энэ талбай дээр түрүүн хэлсэн хамгийн анхны улсын үйлдвэрийн газар байгуулагдаж байсан. Энэ талбай дээрээ нийт газар нутгийнх нь нэг 10 гаруй хувь дээр нь хайгуулын ажил хийхэд 14 цооногоос газрын тос илэрсэн. Энэ талбайг нэлээд бас ирээдүйтэй гэж харж байгаа. 

Тэгэхээр өнөөдрийн Засгийн газрын хуралдаан дээр болон өнгөрсөн тав дахь өдрийн цахим хуралдаан дээр гол гаргасан шийдвэрүүд эдгээр талбайнууд байршиж байгаа 4 аймгийн нутаг байгаа. Өмнөговь аймаг, Дорноговь аймаг, Сүхбаатар аймаг, Дорнод аймаг гээд. 

Эдгээр орон нутгийн Засаг дарга нарт чиглэл, Ерөнхий сайдын захирамж хүргүүлэхээр болсон. Хайгуул, олборлолтын ажлыг бас зарим газар нутаг дээр нь явуулдаггүй эсэргүүцэл хийдэг ийм асуудлууд байдаг учраас энэ чиглэлээр бүх талаар дэмжиж ажиллахыг Ерөнхий сайдын захирамж албан даалгавраар хүргүүлэхээр шийд гарсан байгаа. 

Товчхондоо иймэрхүү танилцуулга хийе. Тэгээд Та бүгдээс мэдээж асуух зүйл их байгаа байх. Хариулахад бэлэн байна. 

Б.Баттөмөр: Г.Ёндон сайдад баярлалаа. 

Танилцуулга мэдээлэлтэй холбогдуулан асуулт асуух гишүүд байвал нэрсээ өгнө үү. Н.Энхболд гишүүнээр тасаллаа. Би төгсгөлд нь бас асууна. 

Д.Ганбат гишүүн асуултаа асууя. Ц.Сэргэлэн гишүүнийг нэмчихье. 

Д.Ганбат: Ерөнхийдөө танилцуулгыг сонслоо. 

Ер нь миний ойлгож байгаагаар Монгол Улсын Үндсэн хуульд нэмэлт, өөрчлөлт оруулаад баялгийн 50-иас доошгүй хувийг эзэд нь болох ард түмэн эзэмшинэ, авна гэсэн байгаа. Гэтэл энэ дээр чинь ерөөсөө 30 хувь ч хүрэхгүй байна шүү дээ. Үндсэн хуулийн зүйл заалт нийцээгүй байна. Ингээд бараг 20-иод жил нөгөө юу чинь урсчихсан байна шүү дээ. Баялаг. 

Тэгээд тэндээс сонгогдох, сонгосон гишүүд баахан л яриад байдаг. Тэр нь ч тэр тухайн орон нутгийнхаа ард иргэд таалагддаг юм шиг байгаа юм. Энд бол одоо ерөөсөө л Монголын ард түмэн хохирч байна, орон нутгийн иргэд хохирч байна гээд л. Байгаль орчин маш их хэцүү байдалд орчихсон, зам талбай байхгүй гээд л ярьдаг. 

Тэгээд сүүлийн үед тэд нар дуугүй болчихлоо бас. Өөрсдөө сонгогдож гарч ирээд л дуугүй болчихдог. Сонгогдохынхоо өмнө баахан юм ярьдаг. Ийм байдалтай байна. Энэ яагаад тэр 50 хувь хувьд нийцнэ гэсэн нь хаана байгаа юм бэ. 

Нөгөө талаар одоо бас яриад байгаа шүү дээ. Тэр улс дотроо улс болчихсон. Нэг вант улс болчихсон гэж байгаа. Хэчнээн Монгол хүн ажилладаг юм бэ. Ямар цалинтай байдаг юм бэ? Тэр зам харгуй нь шаардлага стандарт хангаж байгаа юм уу? Тэр говийн эмзэг хөрс тэнд бараг 20 жил талхлагдаад дууслаа шүү дээ. 

Энэ магадлалтай 6 газар хайгуул хийж байгаа юм. Тэрний гурав нь гадаадын компани юм байна. 3 нь Монгол компани гэж байна. Энэ чинь хэр зэрэг амжилттай байх юм бэ? 

Нөгөө талаар Монгол Улсын эрх ашигт нийцсэн болгон дандаа хойшилж байдаг. Монголын ард түмэнд хэрэгтэй болгон нь. Хэзээ энэ газрын тос чинь үйлдвэр нь ашиглалтад орох юм? Амлаад яриад байснаар 2023 онд л орох ёстой байсан шүү дээ. Тэгсэн чинь одоо 2025 он гэнэ. Дарханы замаа оруулж чадахгүй арав, хорин жил болж байгаа улс чинь. Энэ чинь мэдэхгүй ээ, мэдэхгүй. Энэ янзаараа хэзээ ч орох юм. Тэр үед нь аягүй бол газрын тос хэрэггүй болчихсон байх юм байгаа биз. Бүх юм цахилгаанаар явдаг болчихсон байх байх л даа. Ийм юмнуудад тодорхой тайлбар шаардмаар байна. 

Ер нь газрын баялагтай холбоотой юм бүхэн дандаа л эсрэг байгаа. Ард түмэн баялгийнхаа эзэн болж чадахгүй байгаа. Эрдэнэтийг 100 хувь эзэмшиж байгаа. Энэ уул уурхайн сайдаас асуухад. Манай Ардчилсан намын үед хэлтэй амтай тэгээд л 100 хувь болгосон. Хуульд нийцэх, нийцэхгүй янз янзын юм байгаа байх. 

Одоо энэ ашигтай Эрдэнэс Тавантолгой, Эрдэнэт, энэ газрын тосныхоо хувь хувьцааг ард түмэндээ шилжүүлсэн нь дээр байх. Жинхэнэ эзэд нь тэд нар шүү дээ. Тэгэхгүй бол баахан дарга нарын өмч болчихдог. Ялсан намын мэддэг зүйл болчихдог. Тэгээд авлига гаардаг. Ийм нөхцөл байдлууд байна. Энэ дээр анхаарч ажилламаар байна. 

Тэгээд тэр гарч байгаа, орж байгаа газрын тос чинь хяналт байна уу? Тэрийг хэн нь хянаж байна? Яг ямар хэмжээгээр гарч байна. Тэрний мөнгө төгрөг нь бүтэн орж ирж чадаж байна уу? Ямар банкны дансаар орж ирдэг юм, яаж явдаг юм. 

Энэ татварын асуудал байна. Тэр 2018 онд л маргаантай байсан юм байна. 300 гаруй тэрбум төгрөг. Тэгтэл одоо болтол төлөгддөггүй. Гэтэл яадаг вэ. Зүгээр нэг жижигхэн аж ахуйн нэгж ажиллуулж байгаа хөөрхий зайлуул хувиараа энэ зах дээр зогсож байгаа хүмүүсийг яаж дарамталдаг билээ Та нар. Аж ахуйн нэгжүүдийг. Бүх юмыг нь хураагаад л, тамга тэмдгийг нь аваад л, дансыг нь хаагаад л, хаалгыг нь бариулаад л, тэгж байгаад л дампууруулаад л, тэгж байгаад л хамаг юмыг нь хуваагаад л авдаг шүү дээ. Өөрсдийнхдөө тийм ширүүн байдаг мөртлөө энэ…/минут дуусав/

Б.Баттөмөр: Хэн хариулах вэ? Г.Ёндон сайд. 2 номерын микрофон. 

Г.Ёндон: Д.Ганбат гишүүний асуултад хариулъя. 

Энэ 30 хувь ч хүрэхгүй байна гээд ярьж байна. Ер нь Монгол Улс бас хуультай, засагтай, эрх зүйт төр гэж бид бүхэн ярьдаг. 

Тэгэхээр би түрүүн хэлж байсан. Ер нь бүтээгдэхүүн хуваах гэрээний нэг онцлог бол тийм байдаг. Уг нь 50 хувиа ч гэсэн авъя гээд л үзсэн юм билээ л дээ. Тэгээд хамтарсан компани байгуулаад. Тухайн үед улс маань бас эдийн засгийн хувьд 1990 оны эхэн үед их хэцүүхэн байсан үе шүү дээ. 

Анх 100 хувь бүр бид бүх юмаа авдаг болъё гэж компани байгуулаад ерөөсөө өрөмдлөг ч хийж чадаагүй. Дараа нь 50 хувь, 50 хувиар компани байгуулаад хийж чадаагүй. 

Тэгэхээр үндсэндээ энэ ингээд гэрээний нөхцөл ингэж өөрчлөгдөөд байна гэдэг маань үндсэндээ бидний өөрсдийн авах хувь хэмжээ л багасах нөхцөл болоод болоод байгаа юм л даа. 

Тэгэхээр та нар эрсдэлээ үүрээд ороод ир. Орж ирээд юм олчих. Тэрний чинь дараа 50 хувиа хийе гэвэл энэ орж ирдэггүй л дээ. Тэгээд энэ үеийнх нь, тухайн үеийнх нь нөхцөл байдлыг бид бас яг эдийн засгийн нөхцөл байдалтай нь уялдуулж жаахан хармаар юм билээ л гэж би бодсон. 

Тэгээд тухайн үедээ энэ роялти авахгүй энэ тэр гэдэг бол тэгээд л зарим буултуудыг хийгээд л. Эхний ээлжид ерөөсөө хөрөнгө оруулалтыг татъя. Хайгуулыг газрын тостой байна уу, үгүйгээ мэдээд авчихъя гэсэн үүднээс л анхны юун дээр яах аргагүй энэ 24 хувийг л авахаар ерөөсөө улс. Одоо тэгээд 2014 оны хуулиар роялти авах юм бол энэ маань үсрээд л 28.5 л болох юм билээ. 

Тэгэхээр нөгөө тал маань өнөөдрийг хүртэл энэ “Петрочайна Дачин Тамсаг” компани бол яг өнөөдрийн байдлаар 3 тэрбум, ер нь 4 тэрбум орчим долларын хөрөнгө оруулалт хийчихсэн байж байгаа. Энэ 4 тэрбум орчим долларынхоо өнөөдрийн байдлаар 1.5 тэрбум орчмыг л хөрөнгө оруулалтаа нөхөж авсан байж байгаа. 

Тэгэхээр нөгөө тал бол бас хөрөнгө оруулалтаа нөхөж аваагүй. Бидний хувьд яах аргагүй л өнөөдрийн байдлаас эргээд харахад 30 хувь гэдэг бол хүрэхгүй байна гэдэг бол бага л тоо л доо. Яах аргагүй. Гэхдээ бид нэгэнт байгуулсан гэрээ байгаа учраас өнөөдөр хөрөнгө оруулалтыг татна гэж бид ярьдаг. Хөрөнгө оруулагчтайгаа бид өнөөдөр цаасан дээр зурсан гэрээгээ баримталж чадахгүй бол бас ямар асуудал байх вэ. 

Тэгэхээр одоо буцаад энэ ажлын хэсэг байгуулагдаад ингээд эд нартай ярья гэж байгаа. Би хувь хэмжээгээ нэмэгдүүлье л гэж ярьж байгаа юм. Тэгээд тэр татварын маргаантай асуудлуудыг бас шийдье гэсэн асуудал ярьж байгаа.

Ер нь бол энэ түрүүний хайгуулын ажил хийж байгаа 6 компанийн тэр нэг хэсэг нь гадаад, нэг хэсэг нь Монгол компаниуд байгаа. Харин Газрын тосны тухай 2014 оны хуулийн шинэчилсэн найруулгад орсон нэг заалт бол гадаадын компани ч адилхан Монгол Улсын газар нутагт тос олборлож байгаа бол Монгол Улсын газрын тос боловсруулах үйлдвэрт энэ тосоо нийлүүлнэ гэсэн хуулийн заалттай юм билээ. 

Тэгэхээр бид аль болохоор хайгуулын ажлыг эрчимжүүлээд. Ер нь хайгуулын ажилд хөрөнгө оруулах сонирхлыг нь, аль болохоор олон цооног өрөмдөх сонирхлыг нь өдөөж байж 1.5 саяас илүү тос авах болохоос биш үндсэндээ үйл ажиллагаа дээр нь бас тодорхой хэмжээний хориг саад, гэрээн дээр тусгагдаагүй заагаагүй зүйлүүдийг ингээд байх юм бол үндсэндээ бас энэ газрын тос боловсруулах үйлдвэрийн маань түүхий эдээр хангагдах асуудлыг бид эрсдэлд оруулчих магадлалтай. 

Тийм учраас байгуулж байгаа ажлын хэсгийн гол ярилцах асуудал бол ерөөсөө олборлолтын хүчин чадлыг нэмэгдүүлэх, Монголын тал роялти авдаг болох. 1993 оны гэрээн дэх Тосонгийн талбай дээр. Тэгээд бусад татвар, хураамжийг авдаг болгох гэсэн ийм л хүрээнд гэрээ хэлцлийн ажил эхлэх гэж байгаа.

Газрын тос боловсруулах үйлдвэр хэзээ ашиглалтад орох вэ гэдэг асуудал. 2023 онд гэдэг бол бас энэ 2018, 2019 оны үед ярьж байсан асуудал шүү дээ. Тэр үед дөнгөж төслийн хэмжээнд байж байсан. 

2021 оны өнгөрсөн жил КОВИД-ын нөхцөл байдал ямар нэгэн байдлаар хүндэрч эхлээгүй байх үед 2020 оны 10 сарын 03-нд анхны EPC[Engineering, procurement, and construction
] гэрээлэгчтэй бид гэрээ байгуулсан. EPC гэрээлэгчтэй гэрээ байгуулснаас хойш КОВИД 11 сард гарсан. Ингээд Хятадууд орж ирэхэд хүртэл 3 сар болж байж нэг юм 01 сард орж ирсэн. 01 сард орж ирээд…/минут дуусав/

Б.Баттөмөр: Г.Ёндон сайд. 1 минут нэмж өгье. 

Г.Ёндон: Тэгэхээр газрын тосны бүтээн байгуулалтын ажил бол одоо EPC-1 гэрээний ажил 01 сард өвлийн улиралд эхлүүлсэн. Сая EPC-1-ийг Энэтхэгүүдийг нутаг буцахад нь бид буцаагаагүй. Ажил хоцролттой байгаа гээд. Өнөөдрийн байдлаар ажил яг төлөвлөгөөний дагуу EPC-1 гэрээ явж байгаа. 11 сард хүлээлгэж өгөх ёстой. 11 сард энэ ажил маань хүлээлгэж өгнө гэж байгаа. 

Тэгэхээр EPC гэрээний өнөөдрийн энэ КОВИД-ын нөхцөл байдал зөвхөн EPC-2, EPC-3 гэрээ яг жилийн хугацаатай нэг нь 5 удаа, нэг нь 7 удаа сунгагдаад өнөөдрийг хүртэл хүрээд байж байгаа.

Шалтгаан юу вэ гэвэл бид тээвэр ложистикийн зардал 5 дахин нэмэгдсэн, 6 дахин нэмэгдсэн. Энэ гэрээний чинь үнэ ерөөсөө багтахгүй байна л гэсэн асуудлыг яриад байдаг. 

Тийм учраас 2021 оны 04 сарын 23-нд зарласан EPC-2, 05 сарын 07-нд зарласан EPC-3 өнөөдрийг болтол бид гэрээгээ байгуулж чадаагүй байж байгаа. Шалтгаан нь ерөөсөө үнэ өндөр орж ирсэн. Тэгээд бид түргэвчилсэн гэрээ, тендер гэдэг юмаар сая дахиж зарлачихсан. Энэ 06 сарын 15-нд материал хүлээж авахаар явж байгаа. 

Энэ нөхцөл байдалтай уялдуулаад бид 2025 онд ашиглалтад оруулна гэж төлөвлөж байгаа. Гол асуудал бол бид 25.../минут дуусав/

Б.Баттөмөр: Татварын маргаантай холбоотой асуудал. Татварын ерөнхий газар. Сайд хариулах гэж байгаа юм уу? Сайд. 2 номерын микрофон. 

Г.Ёндон: Татварын маргаантай асуудал түрүүн хэлсэн. Тодорхой заалтууд байгаад байдаг. Гэрээн дээр тусгагдсан заалтууд байгаад байгаа юм. 

Тэр нь бүтээгдэхүүн хуваах гэрээний 10.4 гэдэг заалтаар гэрээлэгч нь орлогын татвар болон бусад бүх татвар төлөхөөс чөлөөлөгдөнө гэсэн заалт байж байгаа. Энэ бүтээгдэхүүн хуваах гэрээн дээр байдаг. 

Нийгмийн даатгал дээр бүтээгдэхүүн хуваах гэрээний 10.4-ийн “ж” гэдэг зүйл дээр орлогын бүх татвар, нийгмийн даатгалаас чөлөөлөгдөнө гэсэн ийм хоёр заалт байдаг. 

Энэ заалтууд дээр анх 2011 онд тавигдсан акт дээр татварын хувьд Хятадын тал шийдсэн. Хятадын тал нийгмийн даатгалын төлбөрийг төлсөн байдаг. 2018 онд тавьсан хоёр татвар болон нийгмийн даатгалын шимтгэл дээр одоо 312.1 тэрбум төгрөгийн татварын маргаан таслах зөвлөл дээр асуудал явж байгаа.

Ерөөсөө энэ байр суурийн маргаантай байдлаас хандаад байгаа юм. Нийгмийн даатгал дээр харин 4.7 тэрбум төгрөгийг төлөх шийдвэр эцэслээд гарчихсан байж байгаа. Төлөх асуудлаас болоод Шүүхийн шийдвэр гүйцэтгэхээс данс бүх зүйлийг хаасан. Хятадын тал бид үүнийг төлөхгүй гэдэг. 

Хуулийнхаа заалт дээр гэрээн дээрээ болохоор бүр ийм заалт байдаг юм билээ. Хэрвээ Монголын талын Засгийн газрын төлөөлөгчтэй бид зөвшилцөнө. Төлөөлөгчтэй зөвшилцөөд зайлшгүй энэ татварыг төлөх юм болбол тэр нэхэмжлэхээ аваачиж өгөөд Монголын Засгийн газар төлнө гэсэн бүр бүтээгдэхүүн хуваах гэрээнийх нь тийм заалт байдаг юм. 

Орлогын татвар төлөхгүй, нийгмийн даатгал төлөхгүй. Төлөх юм бол төлснийх нь дараа Монголын Засгийн газар буцаагаад үүнийг нь нөхөн буцааж компенсац болгож өгнө гэсэн бүр ийм заалтууд байдаг. 

Татварынхыг нь жаахан нэмээд хариулчих даа. 

Б.Баттөмөр: Татварынхан хариулъя. Тэр номертой дээр суугаарай.  1 номерын микрофоныг өгье. 

М.Өлзийбат: Баярлалаа. Гишүүний асуултад хариулъя. 

“Петрочайна Дачин Тамсаг” компанитай холбоотой татварын маргааны асуудал байгаа. Энэ маргаантай холбоотой асуудал үндсэндээ Татварын ерөнхий газрын дэргэдэх Маргаан таслалын зөвлөл дээр ирчихсэн байгаа. Ингээд нийтдээ 312.1 тэрбум төгрөгийн маргааны асуудал байгаа. 

Тэгээд маргаан таслах зөвлөл маань өөрөө хараат бусаар үйл ажиллагаа явуулдаг учраас энэ компанийн асуудал үндсэндээ хяналтын шатандаа явж байгаа юм гэсэн тийм мэдээллийг өгсөн байгаа. 

Маргаан таслах зөвлөлд хамрагдалтын хугацаа үндсэндээ 2013-2017 онд хамрагдсан байгаа. Манай хяналт шалгалтын хугацаа байгаа. 

Тэгээд Маргаан таслах зөвлөл 2018 оноос явж байгаа. Тэгээд бид хэд хэдэн удаа татвар төлөлтийг шийдвэрлэх талаар Татварын ерөнхий газраас шаардсан асуудлуудаа тавьж явсан байгаа. 

Б.Баттөмөр: Энэ 4 жилийн хугацаанд шийдэгддэггүй маргаан гэж юу байдаг юм бэ? Юундаа байна? Яагаад 4 жил болсон юм? 2017 оноос, 2018 оноос.

М.Өлзийбат: Маргаанаа 2018 оноос үүсгэсэн. Тэгээд яг албан ёсоор Маргаан таслах зөвлөлд асуудлаа тухайн тэр компаниас 2019 оны 01 дүгээр сарын 09-ний өдрөөр ирүүлсэн байдаг юм. Тэгээд 2019 оноос хойш энэ асуудал хяналт.

Б.Баттөмөр: Тэгээд л 3 жил болсон байна шүү. 3 жилийн хугацаанд шийдэгдэхгүй байна гэж муу л байна даа. 

М.Өлзийбат: Маргаан таслах зөвлөл нь өөрөө нөгөө хагас үйл ажиллагаа явуулдаг. Татварын ерөнхий газрын бүтцэд байдаггүй. Дэргэд байдаг. Тэгээд Маргаан таслах зөвлөлийг Сангийн яам өөрөө ахалж явдаг байгаа юм. 

Б.Баттөмөр: Бидний энэ гарах өнөөдрийн хурлаас дүгнэлт гарна. Үүнийг Засгийн газарт ажлын хэсгийн ажлын албаныхан оруулна шүү. 

3 жил болж байдаг. Сангийн яам өөрөө ахалдаг. Орлого бүрдүүлдэг байгууллага нь энэ дээрээ 3 жил ингээд суугаад байж болохгүй шүү дээ. 

Д.Ганбат гишүүн тодруулъя. 1 минут. 

Д.Ганбат: Ер нь одоо ингээд хамгийн наад талын зах зухын байдал чинь л ийм л байгаа байхгүй юу. Зүгээр наад зах нь.

Тэгээд хил, гааль хаалттай гээд хоёр хөрштэйгөө хэл амаа ололцдоггүй, гэрээ хэлэлцээрээ биелүүлдэггүй. Энэ байдлаас чинь болоод л ийм болж байна шүү дээ. Ард түмний бараа орж ирдэггүй.

Одоо энэ Дачин Тамсагийн гаргаж байгаа юм чинь гараад л байгаа юу? Зогсчихсон юм уу? Ямар байгаа юм. Тэгээд одоо хар. Тэр Хятадад суугаа Элчин сайд нь хүртэл итгэмжлэх жуух бичгээ барьж чаддаггүй 2 жил боллоо шүү дээ. Тийм мэдээлэл явж байна. 

Тэр Хөх хотын консул, Бээжинд байгаа консул, эгч дүү нар ч гэнэ үү. Ийм хариуцлагагүй болчихсон. Тэр цалин цавуу нь хэд байдаг юм. Хэдэн монгол хүн ажилладаг юм? Ямар нөхцөлөөр байдаг юм? Хэчнээн хүмүүс ажилладаг юм? Тэр вант улс болчихсон байна гээд яриад байгаа. Тийм мэдээлэл байдаг юм уу? Хянадаг юм уу, хянадаггүй юм уу? Энэ чинь Монгол Улсын нутаг дэвсгэр мөн юм уу, биш юм уу? Монгол Улсын хууль мөрдөгддөг юм уу, мөрдөгддөггүй юм уу гэсэн асуултууд байна. Ингээд хариулаад явчихвал зүгээр байна шүү. 

Б.Баттөмөр: Сайд. 2 номерын микрофон. 

Г.Ёндон: 01 сараас хойш газрын тосны экспорт ерөөсөө хийгдээгүй. 

Бичигтийн боомт хаагдсан. Бид удаа дараа энэ талаар Гадаад хэргийн яамаар дамжуулж Хятадын талд санал тавьж байгаа. Экспорт бол одоо ерөөсөө он гарснаас хойш хийгдээгүй. Газрын тосны экспорт. 

Яг өнөөдрийн байдлаар “Петрочайна Дачин Тамсаг” компанид 536 монгол ажилчин, 86 хятад ажилчин байгаа юм билээ. 

Цалин нь шатлалтай. 400-аас 800 долларын цалин авдаг гэсэн мэдээлэлтэй байна. 

Б.Баттөмөр: Зарим асуултуудад хариулсангүй. Яах вэ, тэр Гадаад яамтай холбоотой асуудлууд байх шиг байна. 

Б.Энхбаяр гишүүн асуултаа асууя. 

Б.Энхбаяр: Танилцуулга бол болж байна. 

Би бол энэ Байнгын хорооны гишүүн биш. Зориуд мэдээлэл авах гэж орж ирж сонсож байгаа. 

Танилцуулга дээр энэ Газрын тосны хууль 2014 онд батлагдсан байгаа. Тэгээд тэр үед би Улсын Их Хурал дахь Монгол Ардын намын бүлгийн хуулийн зөвлөх байсан. Цөөнхийн бүлгийн. Манай нам цөөнх байсан. 25 суудалтай.

Н.Алтанхуягийн Засгийн газраас өргөн баригдаад төсөл нь. Тэгээд энэ ажлын хэсгийг Улсын Их Хуралд цөөнхийн бүлгийн гишүүн ахалж байсан юм. Ардчилсан нам бол манай цөөнхийн бүлгээр хуулийн ажлын хэсгээ ахлуулдаггүй л байсан л даа. 

Тэгээд энэ хуулийг ахлуулсан юм. Ахалсан хүн нь Ц.Нямдорж гишүүн ахалсан. 

Энэ хуульд хуулийн хулгай хийсэн. Монгол Улсад ашиггүй. Тэр дотроо Дорнод аймгийн иргэдэд, орон нутагтаа ашиггүй заалт батлуулсан тухай тухайн үеийн гишүүд, Х.Болорчулуун гишүүнээс эхлээд их ярьдаг. 

Энэ хуулийг боловсронгуй болгох хүрээнд ажлын хэсэг гарч байгаа юм байна. Тэгээд боловсронгуй болгох шаардлагатай ямар асуудлууд байна гэж үзэж байгаа вэ гэсэн Г.Ёндон сайдаас асуулт байна. Одоо энэ хууль дээр боловсронгуй болгох шаардлагатай, учир дутагдалтай гэж урьдчилсан байдлаар харж байгаа ямар асуудлууд байгаа вэ гэсэн ийм асуулт байна. 

Хоёрт нь, мэргэжлийн хяналтын байгууллагаас энэ Дорнодын Мэнэнгийн талд 1 тэрбум 356 сая 622 төгрөгийн байгаль орчны бэлчээрийн хохирол учирсан гэдэг дүгнэлт гаргасан юм байна. 

Энэ 1 тэрбум 356 сая төгрөгийн хохирол гэдгийг яаж гаргаад ирэв. Ямар үнэлгээ, аргачлалаар ийм хохирол учирсан гэж гаргаж ирэв ээ? 

Би 2015 онд манай Равдангийн Болд гуайн бичсэн “Өвсөн далай” гээд нийтлэл уншиж байсан юм. Тэгээд Мэнэнгийн тал бол Монголд битгий хэл дэлхийд байхгүй өвсөн далай. Дэлхийд ийм том хэмжээний үржил шимтэй тал нутаг байхгүй. 

Манайх бол Сибирийн уур амьсгалын бүсэд байдаг. Яг Мэнэнгийн талын хэсэг бол Номхон далайн уур амьсгалд багтдаг. Та бүхэн хэрвээ Буйр нуурт очиж үзсэн бол яг ингээд өөр далайд оччихсон юм шиг уур амьсгалтай. Нар нь өөр манддаг. Хүний арьс зөөлөрнө. Шууд. Чийглэг уур амьсгалтай. Ийм Номхон далайн уур амьсгалын бүсэд багтдаг. Манай Монгол нутгийн хосгүй үнэтэй ийм дагшин газар байгаа юм. 

Тэгээд энэ хохирол нь яахаараа 1 тэрбум төгрөг гэж яаж гараад ирэв ээ? 

Гуравдугаарт, үүнтэй холбоотой би энэ “TV8”, “Зиндаа” сайтын нэвтрүүлгийг үзсэн. Тэгээд энэ нэвтрүүлгийг үзээд надад төрсөн, ер нь өмнө нь ч гэсэн надад бас нэг ийм янз бүрийн албан бус мэдээллүүд ирдэг л байсан. Энэ нутгийн хүүхэд болохоор тэгсэн юм шиг байгаа юм. 

Тэгээд одоо энэ Ч.Сангарагчаа даргын хүүхэд байх шиг байна. Авлигатай тэмцэх газрын даргын хүүхэд. Байсан хүний. Манай хуулийн нэртэй. Та одоо энэ ашигт малтмалд энэ газрын тосыг нь хариуцдагийн дарга нь юм шиг байна гэж би тэр нэвтрүүлгээс харсан. 

Та өөрөө ингээд тэр компанид Петрочайнад ажил, бараа шахдаг, нийлүүлдэг. Аав чинь юм уу, хэн ч юм, хамаарал бүхий этгээдүүд чинь холбоотой болчихсон гэдэг мэдээлэл гараад байх юм. 

Б.Баттөмөр: Хэн хариулах вэ? Сайд хариулна. Дараа нь улсууд бэлдэж байгаарай. 

Г.Ёндон: Би эхний асуултад хариулъя. Тэгээд хохиролтой холбоотой асуудлыг зохих хүмүүс нь хариулах байх. 

Энэ дээр Б.Энхбаяр гишүүн ээ, бүтээгдэхүүн хуваах гэрээгээ хуульдаа нийцүүлэх ийм ажлын хэсэг гарч байгаа юм. Тийм. Одоо өнөөдрийн бид энэ “Петрочайна Дачин Тамсаг” компанитай байгуулсан бүтээгдэхүүн хуваах гэрээ маань 2014 оны хуультай нийцэхгүй, бусад бүх бүтээгдэхүүн хуваах гэрээнүүдийг нийцүүлчихсэн байгаад байдаг. Энэ ашиглалтын талбайнууд дээр байх 3 гэрээ нийцээгүй байж байгаа. 

Тэгэхээр үүнийг гол нь нийцүүлье гэсэн. Тэгээд энэ татварын маргаантай асуудал, эдгээр асуудлуудыг яах. Бүтээгдэхүүн хуваах гэрээтэй холбоотой Шадар сайдаар ахлуулсан ажлын хэсэг байгуулж байгаа юм. 

Энэ хохиролтой холбоотой асуудал болон үүнийг бусад хариуцсан хүмүүс нь хариулчих. 

Б.Баттөмөр: Тэр хортой холбоотой байгаль орчны асуудал хэн хариулах вэ? 4 номерын микрофон. Нэрээ хэлээд хариулна шүү.

С.Нямжав: Мэргэжлийн хяналтын ерөнхий газар. Байгаль орчны хяналтын улсын ахлах байцаагч С.Нямжав.

2019 онд Мэргэжлийн хяналтын ерөнхий газраас нэгдсэн шалгалт явсан. Мөн өмнө нь 2015, 2017, 2019 гэсэн шалгалтууд явсан. 2019 оны шалгалтаар нийтдээ энэ усны торгууль, усан дээр тавигдсан нөхөн төлбөр байгаа. 

Мөн дээрээс нь түрүүний гишүүний хэлсэн 1.3 тэрбум төгрөг гэдгийнх нь 415.0 сая нь усан дээр тавигдсан усны нөхөн төлбөр байгаа. Энэ нь ямар заалтаар яасан бэ гэхээр усны тоолуурын заалтыг тоолуур тавигдаагүй 2 худаг дээр. Мөн усны боломжит нөөцийн дүгнэлт гэж байдаг. Боломж нөөцийн дүгнэлтээс хэтрүүлэн ашигласан гэдэг үндэслэлээр нийтдээ 413.0 төгрөгийн торгуулийг. Үлдсэн юун дээр бол яг ажилчдын цалин хөлс, хөдөлмөрийн аюулгүй байдал талаас энэ дээр хөдөлмөр, нийгмийн хамгааллын байцаагч тавьсан байгаа. 

Миний яг одоо эндээс устай холбоотой зүйл дээр Петрочайна өөрөө шүүхийн асуудал хийгээд гурван шатны шүүхээр яваад тэгээд сая 2021 оны сүүлээр эцэслэгдээд тэгээд үүнийг барагдуулсан байгаа. 

Б.Баттөмөр: Хариулт болсон уу? Өөр 1 номер микрофон. 

С.Пүрэвжав: Ашигт малтмал, газрын тосны газрын Газрын тосны ашиглалтын хэлтсийн дарга С.Пүрэвжав.

Миний бие 2018 оноос Ашигт малтмал, газрын тосны газарт Газрын тосны ашиглалтын хэлтсийн даргаар томилогдон ажиллаж байгаа. Шинжлэх ухаан, технологийн их сургуулийг Газрын тосны өрөмдлөг, олборлолтын инженер, Австралид Шинэ Өмнөд Уэлсийн их сургуулийг газрын тосны олборлолтын инженер мэргэжлээр магистр хамгаалсан. 

Тус салбарт нийт 16 жил ажиллаж байгаа. 2018 оноос энэ ажлыг авснаас хойш Петрочайна компанитай ямарваа нэгэн бизнесийн болон хувийн ашиг сонирхлоор холбогдож байсан зүйл байхгүй. 

Гэхдээ олон нийтийн мэдээллийн хэрэгслээр ийм асуудал хөндөгдөн гүтгэлгийн шинж чанартай асуудал яригдсанд харамсаж байна. 

Б.Баттөмөр: Б.Энхбаяр гишүүн тодруулъя.

Б.Энхбаяр: Хуулийн боловсронгуй болгох шаардлага гарвал Г.Ёндон сайд өөрөө ахлаарай. Би бол Г.Ёндон сайдыг энэ дээр бас санаачлагатай, ер нь нэг тийм нөлөөнд орохооргүй ажиллаж байгаа, мэргэжлийн ажиллаж байгаа гэж хараад байгаа шүү. Үйлдэл нь тэгж харагдаад байгаа юм. 

Ер нь үүнийг харахаар би бол энэ хэсэг хүмүүс үүнтэй холбоотой нэг тийм бүр сүлжээ байгаа юм байна. Гэхдээ энэ дээр би бол тэр Н.Алтанхуяг, Ц.Нямдорж гэдгийг тохиолдлоор хэлээгүй. 

Энэ хууль батлагдсаны дараа энэ Петрочайнад монгол ажилтан нийлүүлэх асуудлыг энэ хүмүүстэй нэг нутгийн компаниуд, захирлууд бизнес шахаж эхэлсэн. Би үүнийг чуулган дээр бас хэлж байсан. Жилдээ 8 орчим тэрбум төгрөг энэ хүмүүс цэвэр ашиг хийдэг гэсэн ийм мэдээлэл авагдсан. 

Дорнод нутгийн иргэдийг нь ажиллуулдаггүй асуудал байгаа. 

Б.Баттөмөр: Б.Энхбаяр гишүүнд 1 минут нэмж өгье. 

Б.Энхбаяр: Тэгээд энэ хуулийг батлахад оролцсон, энэ хуулийг яасан энэ хүмүүс нэг тийм бизнесийн хамааралтай хүмүүсээрээ эргээд энэ компаниуд дээр шахаа хийдэг ийм асуудал бодитой байгаа юм байна гэж харсан шүү. Сонсогдоод байдаг юм. 

Тэгээд одоо жишээлбэл манай ах дүү нар Дорнодод байдаг. Энэ компанид жолоочоор ажиллуулж өгөөч гээд над руу ярьсан юм. Би гайхаад. Үгүй ээ, энэ чинь юу яриад байгаа юм бэ. Жолоочоор ажиллуулахад энэ чинь одоо юу, хаашаа яриад байна гээд тэгсэн чинь үгүй ээ, ер нь ингэж ярьдаг юм байна гээд байгаа байхгүй юу. 

Тэгэхээр энэ бол цаанаа маш том сүлжээ байгаа юм билээ шүү. Олон юм сонсогдоод байгаа. Бараа шахдаг, зөөдөг, машин явуулдаг.

Тэгээд шалгадаггүй. Тэнд АТГ ганц нэг хүнийг нь шалгасан юм билээ. Тэр нь Дорнодод очоод би хуулийнх нь тушаадаг юмыг нь тушаагаад мултарлаа гэж. 

Б.Баттөмөр: Н.Наранбаатар гишүүн асуултаа асууя. 

Н.Наранбаатар: Энэ бүтээгдэхүүн хуваах гэрээтэй танилцсан. 

Ер нь Монгол Улсад ашиггүй, Монголын ард түмэнд ашиггүй, харин бүр хохиролтой гэдэг ийм л дүгнэлтийг өгөхөөр байгаа юм. 

Энэ гэрээ байгуулагдаад бас нэлээн хэдэн жил болчихсон. Монгол Улсын олон хуулиудыг зөрчсөн. Санаатай, санамсаргүй янз бүрийн байдлаар зөрчсөн. Одоо Монгол Улсад үйл ажиллагаа явуулж байгаа гадна дотны хөрөнгө оруулалттай бүх л аж ахуйн нэгжүүдийн чинь тэгш эрхтэй, татварын өмнө ялгаа байхгүйгээр татвараа, нийгмийн даатгалаа төлөөд явах ёстой. 

Тэгээд үүнээс энэ гэрээн дотор чөлөөлөөд ингэчихсэн. Манай хууль хяналтынхан, татвар, нийгмийн даатгалынхан ажиллаад татвар, хууль тогтоомжийн дагуу төлбөр тавихаар Татварын ерөнхий газар, Маргаан таслах зөвлөл, шүүх зэрэг байгууллагуудаар явж байгаад замхраад алга болдог. Хүчингүй болдог. Эндээсээ ерөөсөө ямар ч үр ашгаа авч чаддаггүй. 

Энэ гэрээлэгч компанийн гаргаж байгаа энэ тосноос экспортын татвар авдаггүй. Энэ нөхдүүдийн оруулж ирж байгаа техник хэрэгсэл, ажилчдын хувцас, хэрэгсэл, хоол унд, бүх зүйлүүдээс татвар төлбөрийг нь хил, гаалийн татвар төлбөрийг нь чөлөөлчихсөн. Чөлөөлж болох татвар юу л байна бүгдийг нь ингээд чөлөөлөөд нөгөө талдаа ашигтайгаар хийчихсэн. Монгол Улсад ашиг байхгүй.

Дотоодоосоо худалдан авалт хийх зүйлүүд байхгүй. Бүгдийг нь гаднаас Хятадын нутгаас худалдаж аваад ингээд оруулж ирдэг. Оруулж ирээд үйл ажиллагаагаа дуусахаар зэрэг бүх тоног төхөөрөмж, машин тэргээ буцаагаад аваад гараад явчих ийм боломжийг нь нээгээд хууль дээр заагаад өгчихсөн. 

Энэ гадаадын ажилчдын тоо өндөр. Орон нутгаас ажилчид авдаггүй. Орон нутагтай хамтарч ажилладаггүй. Орон нутагтай хамтын ажиллагааны гэрээ, тэр хөрөнгө оруулалт, тухайн сум, аймагтаа ерөөсөө хамтарч ажилладаггүй. Тэдний тавьсан шаардлага, тэдний тавьсан зүйлүүдийг үл тоодог. Орон нутгийг үл тоодог. 

Мөн ашигт малтмалын нөөц ашигласны төлбөрийг угаасаа энэ чинь эзэн орны хувьд, байгалийн баялгаа ашиглуулсны хувьд автоматаар бид авч байх ёстой. 

АМНАТ-ын төлбөр авдаггүй. Мөн бүтээгдэхүүн хуваах гэрээн дээр заачихсан байгаа “өртөг тос”, тэгээд “хуваах тос”, “ашигт тос” гээд дандаа гэрээлэгч Хятадын талд ашигтай байхаар хийж өгсөн. 

Мөн энэ гүйлгээ, зардал, санхүүгийн үйл ажиллагааг нь хянах гэхээр зэрэг энэ гэрээн дээрээ заасан. Гадаадад данс нээж болно гээд. Тэгээд тэр дээрээ явж байдаг. Тэгээд баримт, санхүүгийн үйл ажиллагаа, бүх юмнууд нь Хятад хэл дээр явж байдаг. Түүнийгээ авчирч өгдөггүй, шалгуулдаггүй, дутуу хагас өгдөг гээд ерөөсөө маш ойлгомж муутай. 

Тэгсэн мөртлөө 4 тэрбумын хөрөнгө оруулаад 1.5-ыг л авсан гэж байна. Тэгээд үүнийг нь тооцоод үнэхээр ийм юм авсан юм уу. Илүү ашиг олчихсон юм уу гэдгийг нь яг тодорхойлох боломж нөхцөл бүрдэхгүй. Өөрсдийнх нь амаар явж байх жишээтэй.

Нөхөн сэргээлт хийдэггүй. Байгаль орчныг бохирдуулдаг. Ус ашиглах зөвшөөрөл байхгүйгээр усыг дураараа ашиглаж байдаг. Бохирдуулж байдаг. Ус бохирдуулсны төлбөр төлдөггүй гээд ингээд ерөөсөө энэ гэрээний чинь заалтыг харах юм бол 80 гаруй хувь нь Монгол Улсад ямар ч ашиггүй, Монгол Улсын хууль тогтоомжийг зөрчсөн, уландаа гишгэсэн ийм л гэрээ байгаа.

Нөгөө талаар…/минут дуусав/

Б.Баттөмөр: Н.Наранбаатар гишүүнд 1 минут нэмж өгье. 

Н.Наранбаатар: Байнгын хорооны гишүүдэд танилцуулга энэ холбогдох байгууллагуудаас, Монгол Улсын төрийн байгууллагуудаас бидэнд тарааж өгсөн. 

Үүнийг уншихад бүх л төрлийн энэ салбар чиглэлийн хууль тогтоомжуудыг зөрчсөн. Нэг бол өгсөн үүрэг даалгаврыг биелүүлдэггүй ийм л зүйлүүд бидэнд тарааж өгсөн материал болон энэ үйл ажиллагаа явуулж байгаа байдал, улсын төсөвт төлсөн татвар хураамж, энэ мэдээллүүдээс гаалийн болон бусад байгууллагуудын мэдээллээс харж байхад маш хангалтгүй үйл ажиллагаагаа явуулж байдаг ийм аж ахуйн нэгж байгаа нь тодорхой байгаа. 

Тийм учраас цаашдаа энэ дээр онцгой анхаарах ёстой. Оюу Толгойн гэрээг бид Монгол Улсын эрх ашигт нийцүүлэх гэхээр Улсын Их Хурал, Засгийн газраас ажлын хэсэг, Түр хороо байгуулагдаад маш сайн үр дүнтэй ажилласан. Түүнтэй нэгэн адилаар цаашдаа Засгийн газрын…/минут дуусав/

Б.Баттөмөр: Н.Наранбаатар гишүүнд баярлалаа. 

Х.Баделхан гишүүн. 

Х.Баделхан: Би бас гишүүдтэй санал нэг байна. 

Ерөөсөө тэр борлуулалтын төлөвлөгөө нь 50 хувьтай юм байна. Тэр нь биелдэггүй юм байна. Татвараас тогтоосон актын биелүүлдэггүй юм байна. Тэрийг тоож авч хэлэлцэхгүй юм байна. Гурав, дөрвөн жил болсон байна. 

Энэ танилцуулга дотроо нэг зам барих ёстой юм байна. Гэрээ хийсэн. Тэр нь 50 хувьтай л 3 жил болсон гэж байна. 

Мөн танилцуулган дотроо байгаль орчны төлөвлөгөөгүй ажиллаж байна гэж. 

Тэгэхээр ер нь одоо яг ийм байдлаар ажиллах шаардлага байгаа юм уу? Тэр анхны байгуулсан гэрээ тэр үед Монгол Улсын эдийн засаг хүнд байсан, гэрээ байгуулсан байгаа биз. Түүнээс хойш 30-аад жил боллоо шүү дээ. Тэр гэрээг нь өнөөдрийн нөхцөлд тааруулаад өнөөдрийн хуулийн хүрээнд өөрчилж болдоггүй юм уу? Эсвэл энэ гэрээ нь хэзээ дуусах юм бэ? Ер нь. 

Энэ дээр ер нь бас тодорхой арга хэмжээ авахгүй бол арай даварсан байна гэж би ингэж үзэж байгаа. 

Хоёр дахь асуулт бол энэ танилцуулга дотроо 1 литр нефть гаргахад 2 литр ус хэрэглэдэг гэсэн танилцуулга явж байна. Тэгээд Дорнодын тэр тал газарт ер нь цаашдаа олборлолт хийхэд тэр усны нөөц хэр юм бэ? Нөөц нь бүрэн тогтоогдсон уу? 

Одоо бид нар шинээр нефтийн үйлдвэр байгуулж байгаа. 2025 онд ашиглалтад орно. Энэ үйлдвэрийг хангах түүхий эд, нефтийн тооцоо урьдчилсан бэлтгэсэн тийм тооцоо байна уу? Ер нь.

Өнөөдрийн ашиглаж байгаа талбайгаас гарсан түүхий нефтийг шинэ нефтийн үйлдвэрт ашиглаж болох уу? Ер нь. Бас л нөгөө анхны байгуулсан гэрээгээрээ л тэгээд Хятадууд аваад байх юм уу гэсэн хэд хэдэн асуулт байна. Баярлалаа.

Б.Баттөмөр: Хэн хариулах вэ? Сайд. 2 номерын микрофон. Г.Ёндон сайд хариулъя.

Г.Ёндон: Х.Баделхан гишүүний асуултад хариулъя. 

Гэрээний нөхцөл энэ нөөцөө ашиглаад дуусах хүртэл явах ёстой. Гэхдээ хэрвээ үнэхээр тос маань ингээд дуусах юм бол өртөг нөхөгдөөгүй байсан ч гэсэн үүнийг ингээд гэрээ дуусгавар болно гэсэн ийм заалт байдаг. 

Тэгэхээр заавал оруулсан хөрөнгө оруулалтыг нөхнө гэсэн үг биш. Хэдий хэмжээнд нөхөгдөж чадна, тэр хэмжээнд нөхөгдөөд тэгээд нөөц дуусах юм бол зогсох ёстой. 

Усны нөөцийн талаар манай Байгаль орчны яамныхан хариулах байх. 

Үйлдвэрээ ашиглахад энэ бол их чухал асуулт асуулаа. Бид өнөөдөр яг газрын тос боловсруулах үйлдвэрийг байгуулахдаа хамгийн анх эхлээд технологийн туршилтууд нэлээн хийгдсэн байдаг. Тэр нь яг энэ Тамсагийн орд газрын энэ Тосон болон Тамсагийн ордуудаас олборлосон нөөц. 

Ер нь Монгол Улсад олборлож байгаа газрын тосуудын ерөнхий физик, химийн шинж чанаруудыг нэлээн сайн судалсан байдаг. Нэлээн сайн судалж байж ерөнхий нэг үзүүлэлтийг гаргасан. Тэр үзүүлэлт нь тохирсон одоо яг физик, химийн шаардлагад нь тохирсон тийм үйлдвэр, баяжуулах процесс, бүх зүйлийг үйлдвэрийнхээ технологитой суулгасан байж байгаа. 

Тийм учраас манай Монгол Улсын газар нутгаас олборлож байгаа Тамсагийн орд, энэ Тамсагийн ордын ойрхон байгаа хэдэн ордууд учраас ерөнхийдөө физик, мийн чанар нь ойролцоо байдаг. Эдгээр тосуудын ерөнхий чанар, нөөцөд нь тулгуурласан үйлдвэр байгаа. 

Нэлээд парафинлаг гэж ярьдаг. Хүхэр болон зарим гол үзүүлэлтүүдээр манайх бүр гадаадын, Арабын зарим тосноос ч хүртэл сайн гэсэн байдаг. Парафинлаг чанартай буюу ийм амархан царцдаг чанартай тос байж байгаа. 

Тэгэхээр бусад энэ хайгуул хийж байгаа одоо тэр ойр хавийн ордуудын тосыг ашиглах бүрэн боломжтой гэж үзэж байгаа. 

Устай холбоотой хариултыг өгчих. 

Б.Баттөмөр: 3 номерын микрофон.

А.Энхбат: Х.Баделхан гишүүний асуултад хариулъя. Мөн Н.Наранбаатар гишүүн байгаль орчинтой холбоотой асуулт бас асуусан учраас нэгтгээд хариулчихъя. 

Ер нь эхлээд би бас ерөнхий мэдээлэл өгчихье гэж бодож байна. 

Ер нь “Петрочайна Дачин Тамсаг” компанийн байгаль орчны хамгаалахтай холбоотой олон асуудлууд байдаг. Орон нутгаас санал гомдлууд их ирдэг. Ер нь гурав, дөрвөн чиглэлээр байгаль орчны хамгаалах чиглэлээр нь хариуцлагагүй ажиллаж байгаа гэж үзэж байгаа. 

Нэгдүгээрт нь, энэ хог хаягдалтай холбоотой асуудал. Нефтийн бүтээгдэхүүний хог хаягдал. Түүний хаягдлын далантай холбоотой. Мөн үйл ажиллагаанаас нь гардаг хатуу, шингэн хог хаягдлын асуудал байж байгаа.

Дээр нь химийн бодисын сав баглаа боодол. Мөн автомашинаас гардаг аюултай хог хаягдлууд их хэмжээтэй гардаг. Үүний дахин боловсруулахтай холбоотой асуудлуудаар үүргээ хэрэгжүүлж ажиллахгүй байгаа асуудал байдаг юм. 

Химийн бодисын хэрэглээ байж байна. Өөрсдийнхөө хэрэгцээнээс их хэмжээний химийн бодисыг оруулж ирсэн. Хугацаа хэтэрчихсэн химийн бодисыг булшлах асуудал бас яригдаад явж байгаа зүйл байгаа. 

Ус ашиглалттай холбоотой асуудал, нөхөн сэргээлт гээд ийм гурав, дөрвөн чиглэлээр ер нь хариуцлагагүй ажиллаж байгаа гэдэг зүйлүүд дээр олон удаа дүгнэлтүүд гарсан явж байгаа. 

Усны хувьд ус их ашиглагч. Ер нь энэ нефтийг гаргаж авахад эхний хэсэгтээ өөрийнхөө даралтаар их гардаг. Даралт нь буураад ирэх үедээ усаа шахаж гаргадаг. 

Одоо XIX, XXI, XXII талбай дээр нийтдээ 70 гаруй худаг ухсан байж байгаа. Ашиглаж байгаа. Жилд энэ 70 гаруй худгаасаа 2.6, 2.7 орчим сая шоо метр ус ашиглаж байгаа. 

Энэ усныхаа төлбөрт жилд орон нутагт 3.2 тэрбум орчим төгрөг ус ашигласны төлбөрт өгөөд явдаг гэж. 

Яах вэ, усны түвшин, гүний усны түвшин хэрхэн өөрчлөгдөж байгаа талаар 16 худагт цооног өргөгдсөн. Нөгөө газрын гүний усны түвшин буурч байгааг шалгадаг. Одоогоор тодорхой их хэмжээгээр буурсан зүйл байхгүй байна гэж. Энэ автомат системтэй холбогдсон. Байнга хянаж байдаг ийм зүйл байдаг. 

Нөөцийн хувьд бас нөөцөө тодорхой хэмжээнд хайгуулуудыг хийгээд нөөцөд батлагдсан. Усны нөөц хангалттай байгаа гэж үздэг юм билээ. 

Байгаль орчны менежментийн төлөвлөгөөтэй холбоотой асуудал гишүүн сая хэлж байна. Бид Байнгын хороонд ирж байгаа тайландаа бас тодорхой бичсэн байгаа. 

Энэ Байгаль орчныг хамгаалах тухай хууль, Байгаль орчинд нөлөөлөх байдлын үнэлгээний тухай хуулиар байгалийн нөөц баялгийг ашиглаж байгаа аж ахуйн нэгж жил бүр байгаль орчны менежментийн төлөвлөгөөг батлуулж ажилладаг. 

Тэгээд өмнөх жилийнх нь менежментийн төлөвлөгөөний хэрэгжилт нь 90 хувиас буюу түүнээс дээш байх юм бол дараа жилийнх нь менежментийн төлөвлөгөөг батлаад явдаг. 

“Петрочайна Дачин Тамсаг”-ийн хувьд 2020 оных нь менежментийн төлөвлөгөөг орон нутгийнх нь комисс шалгаад XXI талбай дээр 40 орчим хувьтай. XIX талбай дээр нь 30 гаруй хувьтай хэрэгжсэн гэдэг ийм дүгнэлт ажлын хэсэг гаргасан учраас бид дараа жилийнх менежментийн төлөвлөгөө батлаагүй байгаа. Үндсэндээ менежментийн төлөвлөгөө батлагдаагүй төлөвлөгөөтэй үйл ажиллагаа явуулж байна гэж хэлж болно. Зөрчил гэсэн үг. 

Б.Баттөмөр: Асуулт асуух гишүүдийн нэрсэд Б.Дэлгэрсайхан гишүүний нэрийг оруулчихъя. 

Б.Энх-Амгалан гишүүн.

Б.Энх-Амгалан: Би Аюулгүй байдлын байнгын хорооны дарга буюу ажлын хэсгийн ахлагчаас нэг зүйл асууя. 

Энэ гэрээ анхандаа хийгдэхдээ жоохон будилаантай хийгдчихсэн юм. Тэгээд Байнгын хороон дээр яригдаж байгаад хоёр талдаа эзлэх хувийг Монголын талд нэлээн ашигтай явж байсан. Тэгээд тэндээ солигдчихсон юм гэдэг ийм яриа нутгийн гишүүд нь яриад байдаг юм билээ. Тэгээд энэ талаар судалсан, мэдсэн юм байна уу? Ийм юм байна уу, байхгүй байна уу гэж. Нэгдүгээрт. 

Хоёрдугаарт, аудитаас асууя. Аудитынхан шалгалт хийсэн учраас.

Ерөнхийдөө энэ зардлаа нэмэгдүүлээд байдаг учраас ашиг буураад байгаа юм. Зардлаа үндэслэлгүй нэмэгдүүлдэг юм. Одоо 758 тэрбум төгрөгийн борлуулалт хийсэн байна. Түүний 594 тэрбум төгрөг нь өртөгт зардал. Ингээд зардлаа гаргаад явчихсан. Тэгээд үндэслэлгүй зардал хэд байна вэ? Үүнийг нэг хэлээдхээч надад.

Мөн түүнчлэн Сингапурын биржийн үнээс 1 доллароор хямд үнээр борлуулдаг юм. Яагаад анх гэрээнд тийм юм тусчихсан юм бол. Аудитаар тийм юм гарч ирэв үү? 

Хилийн цаана нь нэг үнэ гардаг. Хил гарангуутаа дахиад зардал гараад ирдэг. Хилийн дотор нэг үнэ гардаг. Тэгээд энэ хоёр үнэ гарснаас болоод зардал нь улам өсөөд байдаг. Тэгээд Монгол талд үлдэх ашиг нь буураад байдаг гэсэн нэг ийм яриа байна. Энэ зөв үү? Үнэн байна уу, худлаа байна уу. Энэ асуудал дээр нэг хариу өгөөдхөөч. 

“Өртөг тос” Монгол Улсын Засгийн газарт 1.3 хувь, гэрээлэгчид 98.7 хувьтай байдаг гэж байна. Энэ дээр нэг хариу өгөөдөхөөрэй. 

Татвараас асууя. 350.0 тэрбум төгрөгийн татвар төлөөгүй байсан. Тэгээд төлөх гэсэн чинь зэрэг энэ татварын зөвлөлд гомдол гаргаад тэд нар үзээд тэгээд тэр гомдлыг нь хүлээж аваад цуцлаад хаячихсан гэж байгаа юм. Энэ үнэн үү? 

Одоо дахиад 195.0 тэрбум төгрөгийн татвар төлөөгүй байгаа. Энэ нь Маргаан таслах зөвлөлд бас компани хүсэлтээ гаргачихсан. Одоо үүнийг бас хэлэлцээд явж байгаа гэдэг үнэн үү? 

397.0 тэрбум төгрөгийн татварын алдагдалтай тайлан ирүүлсэн гэсэн. Энэ үнэн үү? Үүнийг татварынхан хариулаадахаарай. 

Уул уурхайн амнаас асууя. Шинээр орд өгөхгүй, малталт хийлгэхгүй бол Монгол Улсын Засгийн газар зөрүүг нь төлнө гэдэг ийм яриа яваад байдаг юм байна. Энэ үнэн үү, худлаа юу? 

Энэ Мэргэжлийн хяналтын ерөнхий газар, Байгаль орчны яамнаас орчны бохирдол, химийн бүтээгдэхүүний хадгалалт хамгаалалт, тэр амьтан шувуу ихээр үхсэн, үрэгдсэн ийм асуудлаар нэлээн олон асуулга тавьж шаардлага хүргүүлж байсан. Биелүүлэхгүй байгаа гэдэг юм яриад байдаг юм. Энэ үнэн үү? Ийм хэдэн асуултад хариулаадхаач. 

Б.Баттөмөр: Их олон асуулт асуулаа. Тэр хүмүүс бэлдэж байгаарай. Холбогдох улсууд. Сайд эхлээд хариулна. 2 номерын микрофон өгье. 

Г.Ёндон: Б.Энх-Амгалан гишүүний асуултад хариулъя. 

Бусад асуултуудад бусад хүмүүс хариулчих байх. 

Өнөөдрийн ашиглаж байгаа Тосон XI, XIX, Тамсаг XXI гээд 2 талбай дээр олборлолтын үйл ажиллагаа явуулж байгаа. 

Түрүүн хэлсэнчлэн үлдэгдэл нөөц 33 сая тонны үлдэгдэл нөөц байж байгаа. Яах вэ, газрын тосны энэ ордуудын ерөнхий геологийн морпологи гэж ярьдаг талаас нь харах юм бол энэ нийлмэл орд гэж байдаг, сарнимал орд гэж байдаг. Манай энэ орд бол сарнимал ордод ордог. 

Тэгээд энэ 33 сая тонн нөөцийг нөөц авалтын түвшин гэдэг ойлголтоор хэр зэрэг авах вэ гэдэг асуудал яригдаж байгаа юм. 

Тийм учраас бидний зүгээс үнэхээр орд ашиглах төлөвлөгөөгөө л биелүүл. Олборлолтын төлөвлөгөөг нь нэмэгдүүл гэдэг асуудлыг шахаж ярьж байгаа. Тийм учраас нөөц дуусах бол болоогүй. 

Нөөц дууссаны дараа орд өгөхгүй бол зөрүүг төлнө гэсэн тийм ойлголт байхгүй. Бүтээгдэхүүн хуваах гэрээн дээрээ яг суусан заалт нь үндсэндээ хэрвээ өнөөдрийн байдлаар жишээ нь өртөг нөхөх зардал нь болохоороо би түрүүн хэлсэн. 4 тэрбум шахам доллар байж байгаа. 

Өнөөдрийн байдлаар төлсөн нь 1.5 тэрбум орчим доллар төлсөн байдаг. Тэгэхээр үлдэгдэл хэмжээг төлж амжаагүй байхад нь тос гарахгүй ч гэдэг юм уу, нөөц байхгүй боллоо гэхэд тэрийг Монголын Засгийн газар төлөх ямар ч тийм юу байхгүй. Ерөөсөө бүтээгдэхүүн хуваах гэрээгээр төлж чадаагүй. Олборлолтоо явуулаад. Бүр тэр тусмаа 30-аад сая тонны өөрсдийнх нь баталсан ашиглалтын баталгаат нөөц байж байхад түүийгээ ашиглаж чадахгүй өртгөө нөхөж чадахгүй бол зөрүүг Монгол Улс төлнө гэсэн юм байхгүй. Үүнийгээ хаяад л гарна гэсэн үг. 

Бусад асуултуудад манай хүмүүс хариулна. 

Б.Баттөмөр: Мэргэжлийн хяналт, байгаль орчин. Нэрээ хэлээрэй. Протокол л явж байгаа учраас протоколд нэр хэлэхгүй бол бичиж болохгүй байна гэж байна. Нэрээ хэлээрэй. А.Энхбат Байгаль орчны яам. Газрын дарга. 

А.Энхбат: Байгаль орчин, аялал жуулчлалын яам. А.Энхбат. Б.Энх-Амгалан гишүүний асуултад хариулъя. 

Ер нь байгаль орчны менежментийн төлөвлөгөөний хэрэгжилт хангалтгүй. Байнга гарч байгаа. 2020 оных жишээ нь би түрүүн хэллээ. Тосон-Уул XIX талбай дээр тухайн жилдээ хийх ёстой байгаль орчны талаарх ажлынхаа дөнгөж 45 хувийг нь хэрэгжүүлсэн байна гэж. Тамсаг XXI дээр гэхэд л 54 хувийг нь. Доор хаяж л 90 хувийг нь хэрэгжүүлсэн байж бид дараа жилийнх нь үйл ажиллагаа эрхлэх эрх нь хангагдах ёстой гэж. Нэг иймэрхүү байдлаар л асуудалд ханд хандаж байгаа. 

Тэгээд энэ дотроо одоо жишээ нь хэрэгжээгүй юмны нэг нь таны сая ярьж байгаа шувуу хамгаалахтай холбоотой асуудал. XIX, XXI талбайн хооронд агаарын эрчим хүчний шугам дээр нь шувуу хамгаалах нэмэлт төхөөрөмж тавих ёстой гэдэг шаардлагыг олон жил тавиад л жишээ нь арга хэмжээ авч хэрэгжүүлээгүй байна гэж үзэж байгаа. 2020 онд явсан ажлын хэсгийн шалгалтын явцад энэ шугамын дагуу 339 шон дээр шалгалт хийгээд 160 гаруй шувуу үхсэн байсан. Тогонд цохиулж гээд ийм тайлан байгаа. Энэ талаарх мэдээллийг бид сая Байнгын хороонд ирүүлсэн. Яамнаас ирүүлсэн мэдээлэл дотор маш дэлгэрэнгүй бичиж хүргүүлсэн байгаа. 

Б.Баттөмөр: Мэргэжлээ хэл. 4 номер.

С.Нямжав: Мэргэжлийн хяналтын ерөнхий газар. Байгаль орчны хяналтын улсын ахлах байцаагч С.Нямжав. 

2015, 2017, 2019 онууд дээр Мэргэжлийн хяналтын ерөнхий газраас нэгдсэн шалгалтуудыг хийсэн. 

Хамгийн сүүлд 2019 онд Мэргэжлийн хяналтын ерөнхий газраас нийтдээ 12 хяналтын чиглэлээр очоод улсын байцаагчдын нэгдсэн албан шаардлага нийтдээ XXI талбай дээр 54 заалт бүхий, XIX талбай дээр 45 заалт бүхий улсын байцаагчдын хамтарсан албан шаардлага өгсөн. 

Үүний биелэлт 70 хувьтай л байгаа. Гол асуудал нь байгаль орчны нөгөө менежментийн төлөвлөгөө батлагдаагүй. Энд орсон асуудлуудын биелэлт гээд түрүүн бас яамнаас тодруулгадаа хэллээ. Эд нарын биелэлт биелэгдээгүй учраас тодорхой хэмжээний 70 хувийн гүйцэтгэлтэй гэж дүгнэгдэж ирсэн. 

Энэ дээр бас нэг зүйл. Химийн хорт болон аюултай бодисын тухай хууль дээр химийн бодисын сав баглаа боодлын устгалын асуудал энэ дээр огт хэрэгжиж хийгдээгүй байгаа. 

Б.Баттөмөр: Аудит. 1 номерын микрофон. 

Ц.Наранчимэг: Үндэсний аудитын газрын аудитын хоёрдугаар газрын дарга Ц.Наранчимэг байна. Б.Энх-Амгалан гишүүний асуултад хариулъя.

Манай төрийн аудитын байгууллага Төсвийн байнгын хорооноос баталж өгсөн сэдвийн хүрээнд 2014-2018 оны газрын тосны өртөг нөхөгдөх зардал  баталгаажуулалтын аудитыг хийж байна. 

Аудитын тайланг бид 06 дугаар сард Төсвийн байнгын хороонд хүргүүлэхээр ажиллаж байгаа. 

Манай Төрийн аудитын тухай хуулийн 31 дүгээр зүйлд аудитын тайлан баталгаажуулахаас өмнө мэдээллийг задруулахгүй байх Төрийн аудитын байгууллагын албан хаагч нар ийм үүрэгтэй. Гэхдээ аудитаар баталгаажаагүй байгаа ч гэсэн бидний гаргасан зарим мэдээллүүдийг өгье гэж бодож байна. 

Өртөг нөхөгдөх зардал баталгаажуулалтыг тооцохдоо гэрээлэгчийн тайланд хийсэн зардал одоо Б.Энх-Амгалан гишүүний хэлж байгаа үнэн. Өндөр гэрээлэгчийн зардлыг тайлагнасан. 

Аудитаар өнөөдрийн байдлаар. Энэ бол яг албан ёсны тайланг баталгаажуулаагүй байгаа гэдгийг бас дахин хэлье. 53.3 сая ам.долларын зардлыг аудитын байгууллага хасаж тооцохоор урьдчилсан тооцооллыг хийж байна. 

Гэрээнд Сингапурын олон улсын биржийн үнээс 1 доллароор бага байна гэж заасан байгаа. Тэгэхээр энэ 1 доллароос бага, биржийн үнээс бага үнээр гэрээлж байгаа.

 Бүтээгдэхүүн маань өөрөө шингэн бүтээгдэхүүн учраас хэмжилтэд өөрчлөлт ордог юм байна гэсэн ийм асуудлыг аудитын байгууллагаас гаргасан. Наана, цаана байгаа хоёр үнийн тооцооллыг бид гаргаж байна. Тайлан эцэслэхэд энэ тооцооллыг гаргана. 

Ерөнхийдөө бүтээгдэхүүн хуваах гэрээг нэн яаралтай өөрчлөх шаардлага байна гэдгийг аудитын байгууллагаас дүгнэлтдээ бид оруулж өгч байгаа. Мөн гэрээний талууд хоёр удаа гэрээг өөрчлөхөөр суусан боловч гэрээг өөрчилж чадахгүй. Энэ зогсонги байдалтай байна гэдгийг бас оруулж байгаа. Мөн 2014-2017 оны Тосон-Уул талбайгаас 5 хувиар роялти тооцож авсан бол бас тодорхой хэмжээгээр Засгийн газарт ашигтай байжээ гэх зэрэг маш олон тооцооллуудыг хийсэн байгаа. 

Тэгэхээр бид тайлангаа Монгол Улсын ерөнхий аудитаар баталгаажуулаад Төсвийн байнгын хороо, Эдийн засгийн байнгын хороо, Үндэсний аюулгүй байдлын байнгын хороо, холбогдох Байнгын хороодод хүргэхэд бидний энэ бүх мэдээллүүд гарна. 

Бид нар үүний хэмжилт шингэн учраас бас хэмжилт дээр өөрчлөлт гарч магадгүй гэдгийг үзэж байна. Гэхдээ яг очоод гаргаж байгаа, хэмжилт хийж байгаа хоёрын зөрүү бас харьцангуй бага юм болов уу гэж ингэж ойлгосон. 

Хуулиудад нийцэхгүй байгаа өөрчлөлтүүдийг бид бүр тодорхой тусгай дүгнэлтүүдээр бүгдийг нь гаргасан байгаа. Өөрчлөлт бол байгаа.

Б.Баттөмөр: Дараагийнх нь ярь. 4 номерын микрофон. Татвар.

М.Өлзийбат: Гишүүний асуултад хариулъя. 

Нэгдүгээрт, тус компани нь 2016-2021 оны байдлаар аж ахуйн нэгжийн орлогын албан татварын тайлангаар нийт 397.0 тэрбум төгрөгийн татварын алдагдалтай тайланг цахимаар ирүүлсэн байгаа. 

Татварын байгууллага үүнийг хянаж үзээд энэ алдагдалтай тайлагнасан нь өөрөө үндэслэлгүй юм байна гэж үзээд буцаасан байгаа. Буцаачихсан байгаа. 

Хоёрдугаарт, өнөөдрийн байдлаар тус компаниас татварын төлөлттэй холбоотой, татварын ногдол төлөлттэй холбоотой маргаан үүсгэж Татварын ерөнхий газрын дэргэдэх маргаан таслах зөвлөлд нийтдээ 312.0 тэрбум төгрөгийн маргаан гомдлыг ирүүлсэн байгаа. 

Маргаан таслах зөвлөл дээр энэ гомдол нь өөрөө процессынх нь дагуу хянагдаад, судлагдаад холбогдох төрийн байгууллагуудтайгаа мэдээлэл солилцох ажлууд хийгдээд ингээд ийм хяналтын шатны процессууд явагдаж байгааг хэлье. Баярлалаа.

Б.Баттөмөр: Б.Энх-Амгалан гишүүн тодруулъя. 

Б.Энх-Амгалан: Би нэг л зүйлийг асуусан шүү дээ. 

Хил гарангуутаа дахиад зардал нэмэгддэг. Тэр нь зардлын тодорхой хувийг эзэлдэг. Хил дотор дахиад тээвэрлэлт дээр зардал нэмэгддэг. Тэр нь тодорхой хувийг эзэлдэг. Ийм байна уу гэсэн. Одоо байна аа. Тийм байна гэж хариулсан. Тийм үү.

Би тэгвэл нэмж асуух гээд байна. Энэ хилийн чанад дахь компанийнхаа захиргааны нэмэгдэл зардалд газрын тостой холбоотой гэрээлэгчийн жилийн зардлын 10 хувийг зарцуулна гээд гэрээндээ тусгачихсан юм уу? Тэгээд цаана байж байгаа компанийнхаа зардлыг бид төлж байгаа юм уу? Нэг дэх нь.

Хоёрт нь, хилийн чанадад валютаар данс нээх, хадгалах, хянах, гүйлгээнд нь ашиглах, дансаа хяналтдаа байлгах, энэ дансанд байгаа мөнгөн хөрөнгөө чөлөөтэй ашиглах, гадаадад байлгах эрхтэй гэсэн ийм заалттай юм уу? Би Уул уурхай яамнаас асуугаад байна шүү. 

Хөрөнгө оруулалт баталгаажаагүй дүн 3.73 тэрбум доллар байгаа юм уу? Хөрөнгө оруулалтаа баталгаажуулаагүй байгаа юм уу? Одоо болтол. 

Ингээд гурав дахь асуудал. 

Би татвараас асуугаад байна шүү дээ. Та нар 2011 оны 11 сарын 23-ны өдрийн 21…/минут дуусав/ 

Б.Баттөмөр: Б.Энх-Амгалан гишүүнд нэмж өгье. 1 минут.

Б.Энх-Амгалан: Татварын ерөнхий газар 2011 оны 11 сарын 23-ны өдрийн 21/00/98 тоот акт үйлдээд ингээд 350 тэрбум 733 сая 254 мянга 700 төгрөг төлөх шаардлага тавьсан. 

Тэрийгээ Татварын ерөнхий газрын Маргаан таслах зөвлөлөөр хуралдаад 2012 оны 03 сарын 21-ний өдөр 26 тоот захирамжаар хүчингүй болгочихсон л байна шүү дээ. 

Тэгээд Та бүхэн чинь сая болохоор зэрэг бид хүчингүй болгоогүй. Одоо ингээд татварын маргаан явж байгаа гэдэг юм яриад байдаг. Энэ хоёрыг чинь алинд нь үнэмших юм бэ? Ийм хоёр, гурван юманд хариулаадхаач.

Энэ хөрөнгө оруулалтаа баталгаажуулаагүй байна гэдэг чинь одоо юу гэсэн үг юм бэ? 3.73 тэрбум доллар байна шүү дээ. Ийм хэдэн асуултад хариулаадах. 

Б.Баттөмөр: Аудит уу? 1 номерын микрофоныг өгье. 

Ц.Наранчимэг: Б.Энх-Амгалан гишүүний асуултад хариулъя. 

Саяын асуусан асуулт бол аудитаар ерөнхийдөө нотлогдож байгаа. Үнэн байна гэсэн. 

Б.Баттөмөр: Микрофоноо ойртуулж яриач. 

Ц.Наранчимэг: 3.73 гэдэг тоог бид гаргаж ирээгүй. Манай тайлан дуусаагүй байгаа. Гадаадад данстай. Бүх үйл ажиллагаа нь гадаадад явж байгаа. Энэ аудитаар ноцолдож байгаа. Гэрээ төлдөг. Баталгаажуулаагүй тайланг хамаагүй ярьж болохгүй. 

Б.Баттөмөр: Дараагийнх нь хэн хариулах юм. Татвар. 4 номерын микрофон.

М.Өлзийбат: Гишүүний асуултад хариулъя. 

Татварын ерөнхий газраас 2007-2010 оны…

Б.Баттөмөр: Наад микрофоноо ойртуулж ярь. 

М.Өлзийбат: 2007-2010 оны татвар ногдуулалт төлөлтийн байдал 2011 онд хяналт шалгалт хийсэн байгаа. 

Хяналт шалгалт хийгээд 2011 онд нийт 350 тэрбум төгрөгийн татвар ногдуулсныг акт тавьсан байгаа. Үүнийг эс зөвшөөрсөн. Зөвшөөрөөд татварын дэргэдэх Маргаан таслах зөвлөлд хандсан. 

Маргаан таслах зөвлөл нь энэ асуудлыг шийдэхдээ одоогийн хүчин төгөлдөр мөрдөж байгаа гэрээнийхээ хүрээнд нь авч үзээд шийдвэрээ гаргасан байгаа. Тийм. Чөлөөлөгдөнө гэдгээр нь явсан байгаа. 

Өнөөдрийн байдлаар 195 гэсэн маргаан. Татвартай холбоотой тоо байхгүй. 312.0 тэрбум төгрөгийн татварын маргааны асуудал Татварын ерөнхий газар дахь Маргаан таслах зөвлөл дээр хянагдаад явж байгаа. 

Б.Баттөмөр: Үгүй ээ үгүй. Чи эхлээд тэр 350-ийг чинь татварын нөгөө Маргаан таслах зөвлөлөөр хүчингүй болгочихсон. Дараа нь 317 төгрөгийн татварын асуудал одоо явж байгаа гэдгээ л хэлчихээ ч дээ. 

Энэ агентлагийн дарга нарын Байнгын хорооны хуралд ирж ормоор байна. Дараагийн хурлууд дээр ажлын хэсэг, манай энэ ажлын алба энэ агентлагийн дарга нарыг оруулна шүү. 

Сайд нар ирээд энд асуудалд хариулж болоод байдаг. Агентлагийн дарга нар тэнд томроод суугаад байдаг байж болохгүй шүү дээ. Тэр гаалийн дарга хаана байна? Татварын дарга хаана байна. Аудит. Энэ дарга нарыг дараагийн хурал дээр суулгана шүү. 

Байнгын хорооны хурал, Улсын Их Хурлыг хүндэтгэнэ шүү. Ингэж үзэж ерөөсөө болохгүй. 

Өөр хэн хариулах юм. Г.Ёндон сайд. 

Г.Ёндон: Б.Энх-Амгалан гишүүний асуусан тэр гэрээнд байдаг заалтыг тодруулаад яг гэрээнийх нь заалтаар хэлчихье гэж бодлоо. 

Энэ гэрээн дээр ийм заалт байгаа. Эх компанийн захиргааны нэмэгдэл зардал гээд. Энэ дотроо гэрээний дагуу газрын тостой холбогдсон үйл ажиллагааны явцад Монгол Улсын хилийн чанадад гэрээлэгчийн эх компанийн ажиллагсдын гүйцэтгэх ажил, үйлчилгээ болон конторын ажилд хамаарах захиргааны нэмэгдэл зардал нь газрын тостой холбоотой гэрээлэгчийн жилийн зардлын 10 хувь байна гэсэн ийм заалт энэ гэрээн дотор байж байгаа. Б.Энх-Амгалан гишүүний хэлдэг.

Тэр гадаад данс гэдэгтэй холбоотой асуудал дээр бас нэг ийм заалт байж байгаа. Энэ 17.3 дээр нь 17.3-ын “б” гэдэг заалт байгаа. Монгол Улсын хилийн чанадад мөнгөн хөрөнгөтэй байж түүнийг чөлөөтэй зарцуулах гэж байгаа юм. 

Тэгэхээр хилийн чанадад мөнгөн хөрөнгөтэй байна гэхээр энэ нөгөө данстай байна л гэсэн асуудал болчхож байгаа юм л даа. Ийм заалтууд гэрээн дээрээ байж байдаг. 

Б.Баттөмөр: Сайд хариулж байна. Энэ агентлаг хариулахгүй байна шүү. 

Дараагийн. Энэ Б.Дэлгэрсайхан гишүүнийг оруулчихъя. Асуулт асуух гишүүний нэрсэд. Одоо Х.Булгантуяа гишүүн. Алга байна. Нямаагийн Энхболд гишүүн алга байна. Ц.Сэргэлэн гишүүн. 

Нямаагийн Энхболд гишүүн. Уучлаарай. Нямаагийн Энхболд гишүүн. 

Н.Энхболд: Түр гараад ирсэн. Асуучихсан байж магадгүй. Тэгвэл уучлаарай. Би зүгээр ганцхан асуулт асууя гэж бодсон юм. 

2025 онд манай үйлдвэр ашиглалтад орно. Тэр үед түүхий эдээ хаанаас татна гэж тооцож байгаа вэ? Одоо энэ яригдаад байгаа компаниудын талбайгаас түүхий эд татах уу, үгүй юу? Хэрэгцээгээ тооцчихсон байж байгаа байх. Энэ талаар ямархуу яриа хөөрөө, бэлтгэл ажил явагдаж байгаа вэ? 

Яаж ийж байгаад энэ үйлдвэрээ барьчих байх. Барихаас ч өөр арга байхгүй. 55 хувийг нь хангах юм байна. Нийт хэрэгцээнийхээ. Үлдсэн 45 хувийг нь хаанаас авна гэж бодож одооноос төлөвлөж яриа хэлцэл хийж байгаа зүйл байна уу? Энэ хоёр асуултад хариул. 

Нэгдүгээрт, одоогийн энэ талбайгаас татахаар бодож байна уу? Түрүүн хэд хэдэн боломжийн нөөцтэй газруудад хайгуул хийх тухай ярьсан. Тэндээсээ нэмж татахаар бодож байгаа юу? Энэ компанитай ямархуу яриа хөөрөөтэй байгаа вэ? Үйлдвэр ашиглалтад орохоор танай наанаас чинь бид юмаа авна. Гэрээ юмаа өөрчилнө гэсэн яриа хөөрөө байгаа юу? 

Ерөнхийдөө зүүн талаасаа татна гээд хоолойн тухай юм яриад байгаа шүү дээ. Тэгээд өөр газруудаас талбайнаас татна гэвэл тэндээсээ яаж зөөхөөр бодож байгаа вэ гэх мэтчилэн одооноос төлөвлөчихсөн зүйлүүд баймаар байна. Энэ хоёр асуултад хариулт авъя.

Б.Баттөмөр: 2 номер. Г.Ёндон сайд хариулна. 

Г.Ёндон: Н.Энхболд гишүүний асуултад хариулъя. 

Тэгэхээр сая хэдхэн хоногийн өмнө бид энэ газрын тос дамжуулах хоолойн бүтээн байгуулалтын ажлынхаа гүйцэтгэгчтэй гэрээ байгуулсан байгаа. Энэ дамжуулах хоолой энэ Тамсаг, Тосон гээд хоёр талбайн Тосонгийн талбай нь газрын тосны үйлдвэртэй ойрхон юм. Энэ Тосонгийн талбайгаасаа газрын тос боловсруулах үйлдвэр Алтан ширээ сумын нутагт байгаа газрын тос боловсруулах үйлдвэр хүртэлх 530 километр дамжуулах хоолойн гүйцэтгэгч компанитай гэрээ байгуулсан байгаа. 

Анх Энэтхэгийн Engineers India Limited (EIL) компанийн боловсруулсан техник, эдийн засгийн үндэслэл дээр газрын тос дамжуулах хоолойг. Ер нь энэ газрын тос боловсруулах үйлдвэр энэ Тамсаг, Тосон гэсэн хоёр ордын нөөцөд тулгуурлаж энэ хоёрын олборлолтын хүчин чадал 1.5 сая байх юм байна гээд. Үүнтэй уялдуулж 1.5 саяын хүчин чадлаа ТЭЗҮ дээрээ тооцож суулгасан юм билээ. 

Тэгэхээр энэ хоёр үйлдвэрээсээ тосоо татна гээд техник, эдийн засгийн үндэслэл дотроо 620.0 сая долларын дамжуулах хоолой байна гэсэн ийм ТЭЗҮ байсан. Сая Хятадын компанитай гэрээ байгуулсан. 388.0 сая долларт 530 километр хоолойгоо барих гэрээг хийсэн байгаа. 

Тэр 55 хувь гэдэг маань Н.Энхболд гишүүн ээ, нөгөө юу юм байгаа юм. Энэ газрын тос боловсруулах үйлдвэр хэрвээ ашиглалтад орчих юм бол гарах бүтээгдэхүүн нь манай Монгол Улсын нийт газрын тосны бүтээгдэхүүний хэрэглээний 55 хувь байгаа юм. Тийм.

Тэгэхээр үлдсэн 45 хувь гэдгийг бид Оросын Холбооны Улсаас хуучин авч байсан хэвээрээ л авдгаараа л авч байна гэж ойлгож байгаа. Оросын Холбооны Улс ер нь 2025 оноос хойш энэ Евро 5 стандартын бензин үйлдвэрлэж эхэлнэ гэж байгаа. Одоо манай авдаг жишээ нь 92 бензин бол Евро 2 стандартын бензин байгаа. 

Тийм учраас түүхий тосоо бол дамжуулах хоолойгоор дамжуулж Тосонгийн талбайгаасаа татаж авна гэсэн ийм төлөвлөгөөтэй байж байгаа. 

2014 оны Газрын тосны тухай хууль дээр хэрвээ Монгол Улс газрын тос боловсруулж үйлдвэр барих юм бол тосоо тэргүүн ээлжид өгнө гэсэн тийм хуулийн заалт байдаг. Тэгнэ. Бид тэгж авна. Угаасаа.

Ер нь техник, эдийн засгийн үндэслэл нь бас яг тэгж хийгдсэн байж байгаа. 

Б.Баттөмөр: Н.Энхболд гишүүн тодруулъя. Н.Энхболд гишүүнд микрофон өгье.

Н.Энхболд: Тэгэхээр тэр Хятадын компанитайгаа. Хууль дээр тийм юм байгаа гээд заачихлаа. Гэрээгээ нөгөөдүүл чинь эд нар тийм юм гэрээн дээр юм байхгүй. Өгөхгүй. Хуучин гаргадгаараа гаргана гээд дээд тал нь 30 хүртэл орчмыг нь өгөөд, үлдсэнийг нь бид. Та нар тэгээд өөрсдөө хаанаасаа олно. Тэр та нарын асуудал гээд суучих юм биш биз дээ? 

Хууль нэг өөр, гэрээ нэг өөр шүү дээ. Цагаа болохоор бид гэрээрээ барина гээд суучих бас ийм цоорхой байгаа. Тэгээд үүнийг л асуугаад байна л даа. Хятадын талтайгаа одооноос ярьж эхэлж байгаа юу? 2025 оноос эхлээд бид өөрсдөө авна шүү гэдгээ.

Б.Баттөмөр: Г.Ёндон сайд. 2 номерын микрофон.

Г.Ёндон: Н.Энхболд гишүүний асуултад хариулъя. 

2014 оны хуульд энэ асуудал орж ирсэн байж байгаа. Харин 2014 оны хууль орохоос өмнө бүтээгдэхүүн хуваах гэрээг байгуулсан. Бүтээгдэхүүн хуваах гэрээний энэ заалттай холбоотойгоор 2011 онд гэрээнд нэмэлт, өөрчлөлт оруулсан. Бүтээгдэхүүн хуваах гэрээнд. Тэр нэмэлт, өөрчлөлт оруулсан протокол дээр Монгол Улсад газрын тосоо өгнө гэсэн тийм заалт орсон байж байгаа. 2011 оны бүтээгдэхүүн хуваах гэрээний хавсралт заалт. 

Тэгэхээр энэ бүтээгдэхүүн хуваах гэрээгээ бид үндсэндээ хууль тогтоомжтой нийцүүлье гээд байгаа бас нэг гол шалтгаан бол бид бүтээгдэхүүн хуваах гэрээнд байдаг татвартай холбоотой заалтуудыг нь наадах чинь олон улсын гэрээ биш байна. 

Тийм учраас наадах чинь мөрдөх ёсгүй гээд байдаг. Гэтэл одоо нөгөө тос авах болохоор та нар чинь энэ гэрээг чинь олон улсын гэрээ биш гээд байсан, чухал гэрээ биш гээд байсан гэж ярьж магадгүй учраас бид нар одоо яаралтай бүтээгдэхүүн хуваах гэрээгээ авч хэлэлцэх асуудал ажлын хэсэг өнөөдөр…/минут дуусав/

Б.Баттөмөр: Ц.Сэргэлэн гишүүн асуултаа асууна. 

Ц.Сэргэлэн: Би хэд хэдэн асуулт асууя. 

Нэгдүгээрт, яагаад орон нутагт ашиггүй байдаг юм бэ. Өөрөөр хэлбэл баялгийн эзэн Дорнод аймаг. Тэр дундаа Матад, Халх гол сумдын хөгжилд дорвитой үр ашгаа ерөөсөө өгөхгүй байгаа юм. Олон жил боллоо. Яагаад. Нэгдүгээр асуудал.

Хоёрдугаарт, XXI талбайгаас Баянхошууны боомт хүртэл тавьж байгаа хатуу бичилт авто зам одоо болтол ашиглалтад ороогүй, зогсчихсон байж байгаа. Энэ байгаль орчинд ихээхэн сөрөг нөлөө үзүүлж байгаа. Яг энэ хэвээрээ л байж байна. 

Энэ юунаас болоод ашиглалтад орохгүй байгаа юм? Яагаад. Ашиглалтад оруулахын тулд яах ёстой вэ? Өөрөөр хэлбэл Уул уурхайн яам энэ дээр онцгой анхаарах хэрэгтэй байна. 

Гуравдугаарт, одоо Монгол Улсын хүчин төгөлдөр мөрдөж байгаа хуулийг энэ аж ахуйн нэгж зөрчиж байгаа ямар нэгэн үйлдэл байна уу? Байвал ямар хуулийн ямар заалтыг яаж зөрчиж байна вэ?

Дөрөвдүгээрт, сая Н.Энхболд гишүүн асуулаа. Тэр газрын тосны үйлдвэр ашиглалтад орохоор манай талд өгөх газрын тосыг ямар үнээр өгөх юм? Үүнийг Н.Энхболд гишүүн бас сонсъё гээд бид хоёр сая ярьж байсан. Энд хариулсангүй. Тэгээд би нэмээд асуучихъя. 

Ер нь энэ Газрын тосны тухай хуулийн өнөөдөр хүчин төгөлдөр мөрдөж байгаа заалтыг харахад нэг ийм юм харагдаад байна лээ шүү дээ. 2016 оноос өмнө бүтээгдэхүүн хуваах гэрээ байгуулсан энэ гэрээнүүдэд энэ хууль үйлчлэхгүй гэсэн нэг тийм утга байна уу гэж би харсан. Төгсгөл дээр нь. Хуулийн төгсгөл дээр биччихсэн байна лээ. 

Дөрөвдүгээрт, газрын тосны ашиглалтад шилжсэн аж ахуйн нэгж орон нутгийн хөгжлийн талаар томоохон төсөл хэрэгжүүлэх гэрээ байгуулна гэж хууль дээр бүр үгээрээ бэлчээстэй байгаа. Тэгвэл энэ төсөл орон нутгийн хөгжлийг дэмжих томоохон төсөл байгуулагдсан уу? Төсөл хэрэгжүүлэхээр гэрээ байгуулагдсан уу, үгүй юу? 

Тавдугаарт, энэ газрын тосны XIX, XXI талбайд үйл ажиллагаа явуулж байгаа аж ахуйн нэгжүүд Халх гол, Матад сумдад тодорхой хэмжээний жил болгон төлбөр төлж байхаар гэрээ хийчихсэн. Өнгөрсөн 2019 оноос өмнө. Тэгээд тэр гэрээнийхээ дагуу 400 мянган доллар ч билүү дээ өгөхгүй байна гэж надад орон нутгийн төрийн бус байгууллагууд, зарим иргэд хандсан юм. Энэ нь яагаад өгдөггүй юм. Хэрвээ тийм гэрээ байгуулчихсан л юм бол. Үүнийг нь өгүүлэх тал дээр Уул уурхайн яам онцгой анхаараач ээ гэдэг ийм хэдэн асуултуудыг юуны өмнө тавья.

Ер нь энэ бүтээгдэхүүн хуваах гэрээг цаашид Монгол Улсад аль болохоор ашигтай болгох тал дээр Та бүхэн анхаарч байгаа юу? Анхаарч байгаа бол юун дээр нь, хэзээ, яаж. Мэргэжлийн байгууллага учраас л ингэж асууж байгаа шүү. Баярлалаа.

Б.Баттөмөр: 2 номер. Г.Ёндон сайд.

Г.Ёндон: Ц.Сэргэлэн гишүүний асуултад хариулъя. 

Тэгээд манай Ашигт малтмал газрын тосны газрын дарга нэмээд хариулна. Гүйцээгээд. 

Нэгдүгээрт, ер нь ганц газрын тос биш ээ. Геологи, уул уурхай. Ер нь газрын хэвлий, байгалийн баялгийг ашиглаж байгаа. Ашиг ололтын тухай хууль дээр маш тодорхой заалт байсан юм. 10 хувийг суманд, 20 хувийг аймагт. Тэгээд 70 хувь нь улсын нэгдсэн төсөвт орно гээд. Энэ хууль хэрэгжихгүй явсаар байгаад сүүлд нь бүр Сангийн яам маань аваад байхгүй болгосон. 

Миний хатуу байр суурь. Ер нь одоо энэ Ашигт малтмалын тухай хуулийн нэмэлт, өөрчлөлт, шинэчилсэн найруулга дотор тусгая гэж байгаа зүйл яг энэ газрын тосны нөөц ашигласны төлбөртэй холбоотой. Газрын тосны тухай хуулийн энэ 31.3-т бас байдаг заалт. 

Ер нь аливаа орон нутаг тухайн бүс нутаг олборлолт явуулахад энэ уул уурхайн олборлолт, газрын тосны олборлолт ямар нэг байдлаар олборлолт явагдахад их бага хэмжээгээр орон нутаг нөлөөлөлд өртдөг. Би ерөөсөө сөрөг гэж хэлээгүй. Нөлөөлөлд өртдөг. Ямар нэгэн нөлөөлөлд өртдөг. 

Тийм учраас тухайн орон нутгийн иргэд зайлшгүй илүү хэмжээгээр авч байх ёстой гэсэн. Энэ бол одоо бүр гадаадад байдаг уул уурхайн улс орнуудын ерөөсөө баримталдаг зарчим. Тухайн орон нутаг. 

Тэгэхээр манай улсад өнөөдөр эдийн засгийн тэргүүлэх салбар, эдийн засгийн өнөөдөр голлох салбар, өнгөлж байгаа салбар нь өнөөдөр уул уурхайн салбар юм бол бид уул уурхайгаа тэлж байж, уул уурхайн олборлолтын орлогыг нэмэгдүүлж байж эдийн засаг тэлнэ гэж байгаа өнөөгийн нөхцөл байдалд энэ орон нутагт өгөх ёстой өгөөж хэмжээг үүнийгээ дахиад хуульдаа суулгаад, энэ дээр ялангуяа манай гишүүд маань маш сайн дэмжиж өгмөөр байгаа юм. 

Энэ Газрын тосны тухай хуулийн 31.3-т нөөц ашигласны төлбөрийн 30 хувийг тухайн орон нутагт нь хөгжлийн нэгдсэн санд нь өгнө гэсэн ийм бүр ийм заалт байдаг. Газрын тосны тухай хууль дээр.

Сая 2022 оны төсвийн тухай хууль дээр харин Ц.Сэргэлэн гишүүн анзаарсан байх. Тийм ээ. Нөгөө Төсвийн тухай хуулиар харин газрын тосны нөөц ашигласны төлбөрөөс 6 тэрбум орчим төгрөг орон нутагт орохоор тийм заалт харин ороод ирчихсэн байж байгаа. 

Өнгөрсөн 2022 төсвийн хууль дээр АМНАТ-ыг бас 5 хувь байсныг 10 хувь болгоод бага сага ингээд нэмэгдүүлж байгаа. 

Энэ хуулиудыг л хэрэгжүүлэх зайлшгүй шаардлагатай байж байгаа. Орон нутгийн иргэдийн амьдрах орчин хязгаарлагддаг. Орчин бас тодорхой хэмжээгээр өөрчлөгддөг ийм нөхцөл байдалд бид уул уурхай орон нутаг, ялангуяа өнөөдөр сүүлийн үед төвлөрлийг сааруулна гэж ярьж байгаа ийм нөхцөл байдалд бид зайлшгүй энэ чиглэлээр ажил хийх шаардлагатай байгаа юм. 

XXI талбайгаас баригдаж байгаа замын асуудал, орон нутагтай холбоотой асуудлыг манай Ашигт малтмал, газрын тосны газрын дарга 1 номерын микрофон дээр гүйцээгээд нэмээд хариулчихъя.

Үнэ бол Сингапурын биржийн үнээс 1 доллароор бага үнээр гэсэн тийм зүйл байдаг. Би үүнийг танд гүйцээж байгаад бүр дахиж тодруулж байгаад хэлье. Ийм зүйл байдаг. 

Ер нь анх энэ бүтээгдэхүүн хуваах гэрээн дээр 2 доллар гэж байдаг. Одоо бид газрын тос боловсруулах үйлдвэр хасах 1 доллар гэсэн үнээр авна гэсэн л ийм төлөвлөгөөтэй явж байгаа. 

Б.Баттөмөр: 1 номерын микрофон өгье. 

Л.Баярмандал: Ашигт малтмал, газрын тосны газрын дарга Л.Баярмандал байна. Асуултад хариулъя.

XXI талбайгаас явж байгаа зам бол “Их Монгол барилга” гэдэг компани хэрэгжүүлж байгаа. Энэ бол одоо коронавирустэй холбоотойгоор жил гаруй ажил нь зогсож байгаад одоо эхэлж байгаа юм билээ. 

Ажлын гүйцэтгэл 56.0 хувьтай байгаа. 

Энэ асуудалтай холбоотойгоор Зам, тээврийн хөгжлийн яам, Ашигт малтмал, газрын тосны газар, “Петрочайна” компанитай гурвалсан уулзалт хийсэн. 10 сарын 01-н гэхэд энэ замыг бүрэн дуусгаж хүлээлгэж өгнө гэсэн үүрэг амлалт өгсөн байгаа. 

Тэр орон нутагт төлөх Орон нутгийн сангийн хөрөнгийн хувьд 2020 онд гэрээ байгуулсан юм билээ. Аймагт жил болгон 5 жилийн хугацаатай. Аймагт 500 мянган доллар жил болгон өгч байгаа. Үүнийгээ өгч байгаа гэсэн. 

Мөн Халх гол болон Матад сумуудад тус бүр 450 мянган доллар жил болгон өгөхөөр гэрээ байгуулсан байгаа. Үүнээс 50 мянган долларыг нь бэлнээр, 400 мянган долларыг нь хөрөнгө оруулалт маягаар өгнө гэсэн гэрээтэй байгаа. 

Тэгээд дөнгөж өчигдөр энэ 2 сумын удирдлагууд гэрээ байгуулсан байна. Тэгээд ямар сургуулийн засвар. Жишээ нь, эмнэлэг, багийн ажлын байр гэх мэт ажлуудыг төлөвлөөд ингээд гарын үсэг зурсан байна гэсэн мэдээ ирсэн байна. 

Б.Баттөмөр: Ц.Сэргэлэн гишүүн тодруулъя.

Ц.Сэргэлэн: Тэр орон нутагт гэрээний дагуу төлсөн төлбөрийн тухай та боломжоороо албан ёсоор баримтаар надад мэдээлэл тусад нь өгчихөөрэй гэж хүсэж байна. Нэгдүгээрт. 

Хоёрдугаарт, би тэр сүүлд асуусан юм. Монгол Улсын хууль тогтоомжийг зөрчсөн асуудал байна уу? Байвал ямар хэлбэрээр гэж асуусан байгаа. Энэ дээр хариулсангүй. Энэ дээр хариулт авъя. 

Б.Баттөмөр: 1 номерын микрофон. Хариулах гэж байна уу? Хэн хариулах юм. Л.Баярмандал дарга.

Л.Баярмандал: Одоогоор яах вэ, мэдээллийг танд тусад нь гаргаж өгье. Тийм. 

Бас түрүүний орон нутгийн мэдээллийг бичгээр танд хүргүүлье. 

Б.Баттөмөр: Тэр асуулт асуугаад байгаа шүү дээ. Хууль зөрчсөн үйлдэл байна уу гэж. Хэн хариулах юм. Сайд хариулах юм уу? Сайд. 2 номерын микрофон. 

Г.Ёндон: Яг одоогоор тийм хуулийн тийм заалтыг зөрчсөн гэсэн тийм нэхэмжлэхтэй асуудал одоогоор мэдэгдсэн зүйл Уул уурхайн яаманд байхгүй байгаа. 

Б.Баттөмөр: Б.Дэлгэрсайхан гишүүн.

Б.Дэлгэрсайхан: Гишүүд нэгэнт асуучихсан учраас давхардуулаад яах вэ. 

Зүгээр энэ Уул уурхайн сайдтай би санал нэг байна. Энэ ашигт малтмалын хуулийг ойрын үед оруулж ирээд энэ одоогийн хуульд байгаа энэ 30 хувиа бүр ингээд баталгаажуулахгүй бол одоо энэ лиценз олгоод тэгээд ухуулдаг газар байхгүй болж эхэлж байгаа. Манай гишүүдийн шоунаас болоод. 

Тэгээд л сүүлдээ орон нутгийн иргэдтэй мөргөлддөг ийм юм газар авсан. Тэгээд үүнийг нь очиж төрийн бус байгууллагууд өөгшүүлдэг. 

Тэгээд Монгол Улс ер нь яаж хөгжих гээд байгаагаа ер нь сүүлдээ ойлгохоо байсан. Тэгээд газраа ухуулж байгаа аймаг нь юу ч хүртдэггүй, сум орон нутаг нь. Үүнээс болоод иргэд бухимдаад байгаа юм. Яг энэ хуульд зааснаа л хэрэгжүүлчих юм бол уг нь иргэд ингээд бухимдахгүй юм. 

Тэгээд хамгийн их ухуулж байгаа жишээлбэл Дорноговь аймаг уг нь янз бүрийн ийм хэл ам, будлиан урьд нь гардаггүй байсан. Сая Мандах дээр ийм юм болсон. Үүнийг нь төрийн бус байгууллага, хэсэг бүлэг хүмүүс араас нь турхирч сум орон нутгийн иргэдийг ингээд ийм буруу юманд уруу татаж байгаа юм. 

Тийм учраас энэ Ашигт малтмалын хуулийн 31.3-т байгаа зүйлээ л хэрэгжүүлэх л хэрэгтэй. 

Тэгээд энэ үе үеийн Сангийн сайд нар энэ дээр дандаа тэгш хуваарилна гэдэг нэр доор газраа авхуулж байгаа юмыг хохироодог. Нэгд энэ.

Хоёрт, энэ Алтанширээд баригдаж байгаа газрын тосны үйлдвэрийн үйл ажиллагаа бас энэ гишүүдийн дунд буруу зөрүү ойлголт байдаг юм. Одоо энэ баригдахгүй юм гэнэ лээ. Одоо ер нь ажил нь явахгүй байгаа энэ тэр гэж. Энэ худлаа шүү. 

Би сая 2 хоногийн өмнө Дорноговьд ажиллаад ирсэн. Газрын тосны үйлдвэр дээр яг өөрийн биеэр очсон. Ажил нь маш сайн явагдаж байна лээ. Жишээлбэл, усны шугам хоолой бараг баригдаад дуусаж байна лээ. 7 сарын 01-нд ашиглалтад орно гэж байна лээ. Энэ 88 километр байсан. 

Бусад одоо юу гэдэг юм. Нөгөө нийгмийн чанартай барилгууд нь ер нь нэлээн дөхчихсөн. Ажиллах хүчин нэлээн сайн. Ажил ямар нэгэн байдлаар доголдоогүй. Барилгын материал нь орж ирчихсэн ажиллаж байгаа гэдэг ийм мэдээлэл өгсөн. 

Тэгээд тийм учраас гишүүд бас шаардлагатай бол газар дээр нь очиж үзэх хэрэгтэй шүү. Ингээд дам сургаар ийм худлаа ПиАр чуулган болгон Байнгын хороон дээр яриад байдгаа болих хэрэгтэй. 

Энэ үйлдвэрийг бид л дэмжихгүй юм бол бид өөрсдөө мөнгөө оруулчихсан. Гаднын зээл хууль ярьчхаад тэгээд өөрсдөө үгүйсгээд ярилцлага өгөөд сошиалаар явуулаад байгааг үнэхээр харамсаж байна. 

Тэгээд гурав дахь асуудал. Ер нь энэ Дачин Тамсагийн хувьд зөндөө л хэл ам гарч байдаг юм. Зөндөө л сонсож байсан. Зүгээр би ингээд хөндлөнгөөс зүгээр ажиглаж байхад орон нутгийн удирдлага, тэнд байгаа байдаг хүмүүс нь өөрсдөө бизнесийн шахаа нь явахгүй болохоор янз бүрийн шантааж хийдэг юм болов уу гэж харж байгаа. Хардаг. Ер нь тийм ч юм яваад байдаг юм билээ. 

Тийм учраас энэ дээрээ нэлээн шалгалт хийх хэрэгтэй юм уу даа. Тэр машин тэрэг явуулдаг, яадаг барьдаг чинь ер нь орон нутагтаа л байдаг зүйл юм билээ шүү дээ. Хараад байхад. Хэдэн дарга нарынх нь хоорондоо булаацалдаад байдаг зүйл байдаг юм билээ. 

Би энэ сайд, энэ бусад холбогдох хүмүүс орж ирсэнтэй холбогдуулж хоёр юм асууя гэж бодож байгаа юм. Дорноговь аймгийн Алтанширээ болон Хатанбулаг, Ханбогд дамжсан газрын тосны хайгуул хэр явагдаж байгаа вэ? Үүнийг нэг хэлээд өгөөч ээ гэж. 

Хоёрдугаарт, хоолойны ажил яг хэзээ эхлэх вэ? 

Б.Баттөмөр: Манай ажлын хэсгийнхэн товч хариулаарай. Одоо энэ дараагийн Байнгын хороо энд бас хуралдах гээд байж байна. Хэн хариулах вэ? 

Г.Ёндон сайд.

Г.Ёндон: Б.Дэлгэрсайхан гишүүний асуултад хариулъя. 

Нэгдүгээрт, нөгөө хоолойны бүтээн байгуулалтын ажил түрүүн гэрээ байгуулчихсан гээд хэлсэн. Гэрээ байгуулсан улсууд маань энд ирээд хоёр сар гаруй болоод явах болсон. Энд Монголд 14 хоног карантилагдаад очоод бас 21 хоног каринтилагдаж юм гэсэн. 

Тэгээд бид өнөөдөр ажилчдынхаа захиалгыг яаралтай өгөөч ээ. Бид ажил олгогчдын захиалгыг Хөдөлмөр, нийгмийн хамгааллын яамнаас бүтээн байгуулалт холбоотой хүмүүсийн нэр усыг өгөөд зөвшөөрлийг нь гаргамаар байна гэж асуудал яригдаж байгаа. 

Тэгээд одоогийн байдлаар бүтээгдэхүүн байгуулах ажлыг 6 сард л эхлүүлнэ гэсэн төлөвлөгөөтэй байж байгаа. 

Дорноговь аймгийн нутагт байж байгаа хайгуулын тусгай зөвшөөрлийн талбайнуудын байршлыг бас энэ юун дээр харуулсан байж байгаа. Энэ схем дээр харуулсан байж байгаа. Дорноговь аймагт байгаа талбай нараас хамгийн, ер нь их бидний нэлээд хүлээлт үүсгэж байгаа талбай бол энэ Галба гээд талбай байж байгаа. 

Харамсалтай нь Галба талбай дээр хийж байсан ажлын компани “Зон Хэн Юу Тиан” гээд компани байдаг. Тэр маань ерөөсөө сүүлийн үед ямар ч юугүй болчихсон. Амьгүй болчихсон. 

Тэгэхээр бид энэ гэрээгээ цуцалъя гэж байгаа юм. Тэгээд гэрээгээ цуцлаад энэ талбайгаа нэлээд рекламдаад. 

Ер нь Галба талбай бол нийт талбайн 10 орчим хувьд хайгуул хийсэн хэрнээ 14 хоногоос тос илэрчихсэн ийм талбай байгаад байгаа юм. Тийм. 

Тэгэхээр энэ талбайгаа бид хуучин гэрээлэгчтэй нь гэрээгээ цуцлаад үүнийгээ шинэчлээд өөр гэрээлэгчтэй байгуулъя. Нэлээн идэвхтэй ажиллая гэж байгаа. 

Тэгээд Ашигт малтмал, газрын тосны газрын дарга нэмээд хайгуултай холбоотой асуудлыг мэдээлчих. 

Б.Баттөмөр: 1 номерын микрофон. Л.Баярмандал дарга.

Л.Баярмандал: Б.Дэлгэрсайхан гишүүний асуултад хариулъя.

Энэ Галба XI гэж талбай байгаа. Энэ бол Өмнөговь аймгийн Ханбогд, тэгээд Хатанбулаг суманд оршдог. Одоогоор энэ 05 сарын 01-нээр сая гэрээгээ цуцлахаар шийдвэр гараад одоо ажлын хэсэг байгуулчихсан байгаа. Ажлын хэсэг яг өнөөдөр талбайд нь ажиллаж байгаа. Тийм. Хайгуулын ажлыг.

Тэгээд үүнийг бас нэлээн том компаниуд сонирхож байгаа. Энэ бол нийт 1517 тонн түүхий тос гарсан. Олборлолтоор. Тэгээд 246 тонныг экспортолчихсон байгаа. 

Дараа нь бас Хатанбулаг сумын, тэрнээс бас зүүн тийшээ Эргэл XII гэж талбай байгаа. Энд бас Хятадын хөрөнгө оруулалттай “Смарт ойл” гэж компани байгаа. Энэ жилийн ажлын төлөвлөгөөгөө гаргачихсан. Хятадын хил хаагдсан учраас энд сесмимийн компани Монголоос Монгол компанийг авч ажиллуулаач ээ гэдэг бичиг манайх явуулчихсан байж байгаа. 

Б.Баттөмөр: Б.Дэлгэрсайхан гишүүн тодруулъя.

Б.Дэлгэрсайхан: Ер нь ашигт малтмалын даргын ярьж байгааг би дэмжиж байгаа юм. 

Энэ бушуухан шиг энэ Хатанбулаг, Ханбогдын залгаа тэр талбайг уг нь дахин зарлавал ашигтай юм уу гэж харсан. Нутгийн иргэдийн ярьж байгаагаар их ам сайтай. Тэгээд дээр нь Хятад талдаа нэлээн олон эмээлүүд ажиллаад байдаг юм билээ. 

Дээрээс нь би энэ сайдаас хамгийн сүүлд нь ганцхан юм тодруулах гэсэн юм. Ашигт малтмалын хуулийг хэзээ оруулж ирэх вэ? Энэ маш хурдан оруулж ирээд энэ гишүүдийн яриад байгаа янз бүрийн хуваагдаад байгаа санаа оноог нэг хагалаад энэ хуулиа баталчихмаар байгаа юм. 

Тэгэхгүй бол буруу зөрүү ойлголттой. Тэгээд цаашаа энэ байдлаараа удаан явбал лиценз олголт ер нь явахааргүй шинжтэй харагдаж байгаа юм. Яг үнэндээ бол. Хуулиа л хурдан оруулж ирээд тэгээд энэ бага багаар нь оруулдаг барьдаг юмаа болих юм уу, яах юм. Нэг талдаа болохгүй бол.

Тэгээд тэнд зүгээр л нэг нэг төрийн захиргааны төв байгууллагын…/минут дуусав/

Б.Баттөмөр: Г.Ёндон сайд товч хариулчихъя. 

Г.Ёндон: Б.Дэлгэрсайхан гишүүний асуултад хариулъя. 

Ашиг малтмалын тухай хуулийн энэ нэмэлт, өөрчлөлт, шинэчилсэн найруулга гээд бид хэд энэ дээрээ бас нэлээн ярилцаад байгаа юм. Ажлын хэсэг дээр эхний төсөл гарчихсан байж байгаа. Үүнийгээ бид одоо энэ 5 сард багтаагаад үзэл баримтлалаа 2 яамаараа батлуулаад.

Ер нь энэ 6 сард багтаад өргөн барьчихъя гэж байгаа. Яг хэлэлцүүлгийн хувьд бид жоохон зун нэлээн орон нутгаар явж хэлэлцүүлэг хийх гээд байгаа юм. Тэгээд намар шууд өргөн барья. 

Ер нь уул уурхайн салбарын 100 жил болоход энэ хуулиа ямар ч байсан оруулчхаад хэлэлцүүлчихсэн байя гэсэн төлөвлөгөөтэй байж байгаа. 

Б.Баттөмөр: Ганцхан асуулт байна. 

Дэлхийн хэмжээнд манай Мэнэнгийн талд явж байгаа, Дорнодод явж байгаа газрын тосны хайгуул, ашиглалтын асуудал усан технологи ашиглаж байна л даа. Усаар. 

Тэгэхээр энэ технологи ер нь дэлхийд хэр зэрэг хэрэглэгдэж байна? 8.3 сая литр ус зарцуулаад 8.3 мянган тонн нефть бүтээгдэхүүн олборлож байна гэж. 

Тэгэхээр өнөөдөр зарим газруудад нефть бүтээгдэхүүнээсээ ус нь илүү үнэтэй болчихсон байгаа шүү дээ. Цаашдаа яах юм бэ? Энэ технологи шинэчлэгдэх үү? Яах вэ? XXI зуунд яг өнөөдөр энэ нефть олборлож байгаа технологи маань ямар технологиор явж байна аа? Ус ашигладаг технологи ер нь хэр зэрэг байна аа? Энд хариулт өгөөч? 

1 номерын гишүүн Л.Баярмандал. 

Л.Баярмандал: Б.Баттөмөр гишүүний асуултад хариулъя. 

Одоогоор яг энэ байгалиараа нөгөө горимоороо өөрөө оргилох тос нь багасаж байгаа учраас одоо энэ XIX, XXI талбай дээр ус шахалт, хий шахалт, гель, полимер шахалт гэсэн технологиуд аль альныг нь ашиглаж байгаа юм билээ.

Тэгээд үүнээс хойш энэ хий шахалт нь бас аюулгүй ажиллагаа талаасаа нэлээн аюултай гэж үздэг учраас. Мөн усны хэрэглээ их байгаа учраас хий шахалтыг бүр мөсөн зогсооно. Ус шахалтыг багасгана гэсэн төлөвлөгөөтэй. Энэ жилийн төлөвлөгөөнд өгссөн. Үүнээс хойш энэ төлөвлөгөөгөө барьж ажиллана. 

Тэгээд энэ гель, полимер буюу илүү өндөр технологийн бодис хэрэглэж энэ шахах технологийг хийнэ гэдэг ийм төлөвлөгөөг өгчихсөн байж байгаа. 

Б.Баттөмөр: Одоо орчин үед яаж ашиглаж байна гэж. Ус ашиглахгүйгээр ямар арга технологи байна. 

Л.Баярмандал: Тийм. Энэ гель, полимер гэдэг нь одоо энэ нөгөө элсийг боловсруулаад тэгээд тийм селикат маягийн болгоод ийм шингэн гель, ийм зууралдсан гель болгоод түүнийгээ шахдаг ийм шинэ технологи юм билээ. Үүнийг өргөн хэмжээгээр энэ жилээс туршаад тэгээд энэ ус шахдаг, хий шахдаг технологио орлуулна гэдэг төлөвлөгөөтэй явж байгаа. 

Б.Баттөмөр: Гишүүд асуулт асууж, хариулт авч дууслаа. Үг хэлэх гишүүд байна уу? Алга байна. 

Өнөөдөр энэ Тамсагийн сав газар “Петрочайна Дачин Тамсаг” компанийн Монгол Улстай бүтээгдэхүүн хуваах гэрээний хэрэгжилтийн асуудлыг бид хэлэлцлээ. Тодорхой мэдээллүүдийг авлаа. 

Энд ус ашиглаж байгаа, хоцрогдсон технологийг ашиглаж байгаа гэдэг тодорхой байгаа. Ус бол нефтиэс илүү үнэтэй ийм болчихсон цаг үед ийм их хэмжээний ус ашиглах бол энэ Мэнэнгийн тал яваандаа Мэнэнгийн там болж магадгүй. 

Энэ яриа өнөөдөр Монгол Улсад ашиггүй байна. Ашигтай болох ийм арга замыг бид хайх хэрэгтэй. Хөрөнгө оруулагч талтай хамтарч ажиллах шаардлагатай. Ашигт малтмалынхаа хуульд өөрчлөлтийг оруулах хэрэгтэй. Энэ төсөл дээр Монгол Улсын эрх ашгийг хангуулах ийм шаардлага зайлшгүй үүссэн байна. 

Өнөөдөр байгаль орчны асуудал, энэ татвартай холбоотой асуудал, маш их олон асуудлууд байна. Татвар төлдөггүй. Үр ашиггүй ажиллалаа гэдэг. Татварын алба акт тавихаар зэрэг тэрийг нь хүчингүй болгочихдог. 

Энэ баялагтай орнууд ядуурдаг нэг парадокс маягийн үзэгдэл явж байна шүү дээ. Энэ ялангуяа хөгжиж байгаа орнууд дээр. Үүнийг “Голланд өвчин” гэж байгаа юм. Газрын тосны салбарт явж байгаа үйл ажиллагаанаас болж Монгол Улс “Голланд өвчин”-д нэрвэгдсэн байна. Энэ асуудал Монголын төрийн анхааралд байх ёстой асуудал. Энэ асуудлаар бид Засгийн газарт чиглэл өгнө. 

Манай ажлын алба энэ дээр бэлдээд ирэх долоо хоногийн гурав дахь өдөр Байнгын хорооны хурлаар “Засгийн газарт чиглэл өгөх тухай” тогтоолыг бид хэлэлцэж батална. 

Ингээд өнөөдрийн энэ хэлэлцүүлэгт идэвхтэй оролцсон, Байнгын хорооны хуралд идэвхтэй оролцсон гишүүд баярлалаа. 

Аюулгүй байдал, гадаад бодлогын байнгын хорооны хурал хэлэлцэх асуудлаа дууслаа. 

Бичлэгээс буулгасан:

ХУРАЛДААНЫ ТЭМДЭГЛЭЛ 


ХӨТЛӨХ АЛБАНЫ                     


ШИНЖЭЭЧ                                                                      Ц.АЛТАН-ОД

� Инженерийн ажил, худалдан авалт, барилгын (EPC) гэрээ (түлхүүр гардуулах гэрээний нэг төрөл) нь томоохон, нарийн төвөгтэй дэд бүтцийн төслүүд дээр хувийн хэвшлийн барилгын ажлыг гүйцэтгэхэд ашигладаг гэрээний нэг хэлбэр.

